
ᓄᑕᐅᓯᓕᑎᕐᑕᑐᓂᒃ ᐱᑦᓴᖁᑎᓂᒃ, ᓄᓇᓂᒃ ᐊᒻᒪᓗ ᒥᕐᖑᐃᓯᕐᕕᓂᒃ ᐱᕙᓪᓕᐊᑎᑦᓯᓂᖅ 
 
 

ᐱᓇᓱᐊᕐᑕᐅᒪᔪᓂᒃ ᑐᓴᕐᑎᓯᐅᑎᒃ  
ᓄᕕᒻᐱᕆ 2022-ᒥᒃ ᕕᕈᐊᕆ 2023-ᒧᑦ 

 
ᑎᓕᔭᐅᒪᒍᑎᖏᑦ ᐊᒻᒪᓗ ᑲᒪᒋᔭᖏᑦ: 

- ᐃᖃᓗᓐᓂᐊᓂᕐᒥᒃ ᒥᑭᒋᐊᕐᓂᐊᓂᕐᒥᓗ ᓴᐳᒻᒥᐅᑎᐅᑉ ᐱᓇᓱᐊᕈᑎᖓ: ᐃᓗᓐᓈᒍᑦ ᓴᐳᒻᒥᐅᑎᐅᑉ ᐊᓪᓚᕕᓕᕆᔭᐅᓂᖓ, 
ᐱᓪᓗᑯᒋᐊᓕᑎᒍᑦ ᐃᑲᔪᕐᓯᒪᓂᖅ ᓄᓇᓕᓐᓂ ᓴᐳᒻᒥᐅᑎᓂᒃ ᐊᒻᒪᓗ ᐊᐅᓚᑦᓯᓂᖅ ᓄᓇᓕᓕᒫᓂᒃ ᓴᐳᒻᒥᐅᑎᓂᒃ;  

- ᐆᒪᔪᐃᑦ ᓴᐳᒻᒥᔨᖏᑦᑕ ᐱᓇᓱᐊᕈᑎᖓ: ᐆᒪᔪᓂᒃ ᓴᐳᒻᒥᓂᖅ ᓄᓇᒥ ᐊᒻᒪᓗ ᐃᒪᕐᒥ; 
- ᐊᕙᑎᓕᕆᓂᕐᒥᒃ ᐱᓇᓱᐊᕈᑎ:  ᐱᓪᓗᑯᒋᐊᓕᑎᒍᑦ ᐃᑲᔪᕐᓯᒪᓂᖅ ᐅᑭᐅᕐᑕᑐᒥ ᓄᓇᓕᓐᓂᒃ, ᐊᕙᑎᒥᒃ ᐸᐸᑦᓯᓂᕐᒃ, 

ᖃᐅᔨᓴᕐᓂᖅ, ᓯᓚᐅᑉ ᐊᓯᔾᔨᓂᖓ ᐊᒻᒪᓗ ᐊᕙᑎᓕᕆᓂᕐᒥᒃ ᐱᓇᓱᐊᕈᑏᑦ;  
- ᓄᓇᐅᑉ ᐊᑐᕐᑕᐅᓂᑦᓴᖏᓐᓂᒃ ᐸᕐᓇᓂᖅ: ᐱᓪᓗᑯᒋᐊᓕᑎᒍᑦ ᐃᑲᔪᕐᓯᒪᓂᖅ ᐅᑭᐅᕐᑕᑐᒥ ᓄᓇᓕᓐᓂᒃ ᐊᒻᒪᓗ ᓄᓇᓕᒫᒥᒃ 

ᐸᕐᓇᓂᖅ; 
- ᓄᓇᕐᔪᐊᑉ ᒥᖕᖑᐃᓯᕐᕕᖏᓐᓂᒃ ᐱᕙᓪᓕᐊᑎᑦᓯᓂᖅ ᐊᒻᒪᓗ ᐃᖏᕐᕋᑎᑦᓯᓂᖅ 

 
  

1. ᐃᓄᐃᑦ ᐆᒪᔪᕐᓂᐊᓂᖓᓂᒃ, ᐃᖃᓗᓐᓂᐊᓂᖓᓂᒃ ᒥᑭᒋᐊᕐᓂᐊᓂᖓᓂᓪᓗ ᓴᐳᒻᒥᓂᕐᒥᒃ ᐱᓇᓱᐊᕈᑎ 
• ᓯᕗᓪᓕᐹᑦ ᐊᑭᓕᐅᑏᑦ ᓄᓇᓖᑦ ᑐᓂᕐᕈᓯᐊᖏᓐᓂᒃ ᐊᑭᓕᓚᐅᔪᔪᑦ NV-ᓄᑦ ᐅᓄᕐᓂᖃᕐᓱᑎᒃ $3,629,608-ᓂᒃ ᑖᒃᑯᐊ 

ᐃᓚᖃᕐᑎᓗᒋᑦ 50%-ᓂᒃ ᒪᑭᕝᕕᐅᑉ ᑐᓂᕐᕈᑎᖏᓐᓄᑦ ᐃᓕᖓᔪᓄᑦ ᐊᓐᓄᕌᓄᑦ, ᐅᕐᓱᐊᓗᒻᒧᑦ, ᐃᓄᓕᕐᑕᓄᑦ ᐊᒻᒪᓗ 
ᒥᕐᖁᓕᓐᓄᑦ; 

• ᐃᑲᔪᕐᓯᐅᑏᑦ ᒪᑭᕝᕕᒥᒃ ᐱᔪᑦ ᐊᓐᓄᕌᓄᑦ, ᐅᕐᓱᐊᓗᒻᒧᑦ, ᐃᓄᓕᕐᑕᓄᑦ ᐊᒻᒪᓗ ᒥᕐᖁᓕᓐᓄᑦ ᐊᓯᑦᔨᕈᑎᓂᒃ 
ᓄᐃᑦᓯᕕᐅᓛᕐᑐᑦ, ᖃᐅᔨᒪᒍᑎᒋᐊᓪᓓᓗ ᓄᐃᑕᐅᓛᕐᓱᑎᒃ ᑭᖑᓪᓕᒥ ᓄᓇᓕᓕᒫᑦ ᑲᑎᒪᔨᖏᑦᑕ ᑲᑎᒪᓂᖓᓂ; 

• ᓴᓇᓂᖅ ᓂᐅᕋᕐᕕᒻᒥᒃ ᓯᒃᑭᑖᓗᒻᒥᒃ ᑰᔾᔪᐊᕌᐱᒻᒥ ᑲᔪᓯᑦᓯᐊᓕᕐᑐᖅ, ᓄᓇᓕᓪᓗ ᑎᑭᑕᐅᓛᕐᕈᓇᐅᓕᕐᓱᓂ ᑖᑦᓱᒧᖓ 
ᓯᒃᑭᑖᓗᒻᒧᑦ ᐅᒥᐊᕐᔪᐊᑯᑦ 2023-ᒥ; 

• ᑕᓯᐅᔭᕐᒥᐅᑦ HSP-ᖓᑕ ᐅᒥᐊᒻᒪᕆᑦᓴᖓᓂᒃ ᓴᓇᓂᐅᑉ 75%-ᖓ ᐱᔭᕇᕐᓯᒪᓕᕐᑐᖅ ᐊᑐᐃᓐᓇᐅᓛᓕᕐᓱᓂᓗ 
ᐁᔭᐅᒍᒫᕐᓂᐊᓗᓂ ᐅᐱᕐᖔᒥ ᙯᔪᒥ 2023-ᒥ; 

• ᓄᓇᕕᒻᒥ ᓄᓇᒃᑯᑦ ᓇᑦᓴᑲᑦᑕᒉᑦ ᓈᓚᐅᑏᑦ ᐱᓇᓱᑦᑕᐅᓂᖏᑦ ᐱᕙᓪᓕᐊᔪᑦ ᑐᕌᕐᓱᑎᒃ ᑕᓯᐅᔭᒧᑦ, ᐊᐅᐸᓗᒻᒧᑦ, 
ᑲᖏᕐᓱᒧᑦ ᐊᒻᒪᓗ ᖁᐊᕐᑕᖅ ᐱᔭᕇᕐᓯᒪᓕᕐᓱᓂ, ᓄᓇᓖᑦ ᐊᓯᖏᑦ ᓯᑕᒪᑦ (4) ᐱᑦᔪᑎᒋᓗᒋᑦ, ᐱᖁᑎᑦᓴᖏᑦ 
ᑎᑭᒍᒫᕐᑐᑦ ᐊᐅᒡᒍᔅᑎᒥ ᐅᕝᕙᓗᓘᓐᓃᑦ ᓯᑉᑎᒻᐱᕆᒥ ᐊᒻᒪᓗ ᓴᓇᔭᐅᓛᕐᓱᑎᒃ ᑎᑭᑦᓴᑐᐊᕐᐸᑕ ᐃᕗᔨᕕᒻᒧᑦ, 
ᐃᓄᒃᔪᐊᒧᑦ, ᐅᒥᐅᔭᒧᑦ ᐊᒻᒪᓗ ᑰᔾᔪᐊᕌᐱᒻᒧᑦ; 

• ᖁᐊᖃᐅᑎᓂᒃ ᐅᒥᐊᓂᓪᓗ ᕿᒥᕐᕈᓚᐅᔪᔪᑦ, ᐱᓪᓗᑯᒋᐊᓕᑎᒍᑦ ᑲᒪᒋᒋᐊᓖᑦ ᐱᓇᓱᑦᑕᐅᔪᑦ ᑕᒐ ᐊᒻᒪᓗ ᐃᓘᓐᓇᖏᑦ 
ᓄᓇᓖᑦ ᐅᒥᐊᖏᑦ ᓴᓇᔭᐅᖁᓇᓚᖓᕗᑦ ᐅᐱᕐᖔᖑᓚᖓᔪᖅ ᐊᒻᒪᓗ ᕿᒥᕐᕈᓂᓕᒫᑦ ᐅᒥᐊᓂᒃ ᖁᐊᖃᐅᑎᓂᓪᓗ 
ᐱᔭᕇᕐᑕᐅᓗᑎᒃ. 

• ᓄᓇᓕᓐᓂᒃ ᐳᓚᕋᓐᓂᖃᓚᐅᔪᔪᖅ ᑰᔾᔪᐊᕌᐱᒻᒥ ᐊᒻᒪᓗ ᓯᓵᓯᐱᒥ. 
 
 

2. ᐆᒪᔪᐃᑦ ᓴᐳᒻᒥᔨᖏᑦᑕ ᐱᓂᐊᕈᑎᖓ 
 

• 2022 ᐊᕐᕌᒍᖓᑕ ᐃᓱᐊᓂ, ᐆᒪᔪᓕᕆᔩᑦ ᐱᔭᕇᕐᓯᒪᓚᐅᔪᔪᑦ 954-ᓂ ᐅᓪᓗᓂ ᑲᒪᓇᓱᐊᕈᑎᓂᒃ ᐅᓪᓗᓂᓗ 13-
ᓂᒃ ᕿᓂᕐᑐᓂᒃ ᐃᑲᔪᕐᓯᒍᑎᖃᕐᒥᓱᑎᒃ;  

• ᐅᓪᓗᒥᒧᑦ 2023-ᒥ, 67-ᓂ ᐅᓪᓗᓂ ᑲᒪᓇᓱᐊᕐᓯᒪᔪᑦ ᐅᓪᓗᓂᓗ 2-ᓂᒃ ᕿᓂᕐᑐᓂᒃ ᐃᑲᔪᕐᓯᒍᑎᖃᕐᒥᓱᑎᒃ; 
• 36-ᓂᒃ ᐱᓇᓱᐊᕈᓯᑕᒫᕐᓯᐅᑎᓂᒃ ᑲᑎᒪᓂᖃᓚᐅᔪᔪᑦ ᐃᓚᖃᕐᓱᑎᒃ ᑯᐯᒃᑯᑦ ᐆᒪᔪᓂᒃ ᓴᐳᒻᒥᔨᖏᓐᓂᒃ (MFFP), 

DFO ᑭᒡᒐᖏᓐᓂᒃ ᐊᒻᒪᓗ ᓴᐳᒻᒥᔩᑦ ᐃᓘᓐᓇᑎᒃ ᐱᓇᓱᑦᑐᐃᓇᐅᓚᐅᔪᑦᓱᑎᒃ ᑲᔪᓯᖏᓐᓇᓱᑎᓪᓗ; 
• ᑭᓯᒍᑎᓂᒃ ᑐᓴᕐᑎᓯᒍᑎᓂᒃ ᕿᓚᓗᒉᑦ ᑕᑯᔭᐅᓂᖏᑎᒍᑦ ᐊᓐᓂᑐᕐᑕᐅᓂᖏᑎᒍᓪᓗ ᖃᐅᑕᒫᑦ ᐱᓇᓱᐊᕐᑐᑦ  

ᐃᓚᖃᕐᑎᓗᒍ ᐆᒪᔪᕐᓂᐊᑐᓂᒃ ᑲᒪᓂᕐᒥᒃ, ᐊᑐᓂ ᓴᐳᒻᒥᔩᑦ ᑲᔪᓯᑎᑕᖏᓐᓂ;  
• ᐃᓚᐅᑎᓪᓗᒍ ᓄᓇᕕᒻᒥ ᓄᓇᖃᕐᖄᓯᒪᔪᑦ ᐸᐸᑦᓯᔨᖏᓐᓂᒃ ᐱᒋᐊᕐᑎᓯᒍᑎᒧᑦ, ᓴᐳᒻᒥᔩᑦ ᐊᓪᓚᖃᑦᑕᖏᓐᓇᑐᑦ 

ᑐᓴᕐᑎᓯᒍᑎᖃᕐᐸᓱᑎᓪᓗ ᑕᑯᔭᒥᓂᒃ ᐊᕙᑎᐅᑉ ᓯᓚᐅᓪᓗ ᐊᓯᑦᔨᕈᑎᖏᓐᓂᒃ ᓄᓇᒥ; 

• ᐃᓚᐅᖃᑦᑕᓚᐅᔪᔪᑦ ᑕᕐᕿᑕᒫᑦ ᑲᑎᒪᓂᖏᓐᓄᑦ KRG/DFO-ᑯᓄᑦ ᒥᓇᕋᕐᑏᑦ ᑲᑎᒪᔨᖏᑕ; 
• ᐱᓇᓱᑦᑎᓴᕐᓯᐅᑐᑦ ᓴᐳᒻᒥᔨᑦᓴᒥᒃ ᐊᐅᐸᓗᒻᒥ ᑰᔾᔪᐊᒥᓗ ᑲᔪᓯᖏᓐᓇᑐᖅ; 
• DFO-ᑯᑦ ᓴᐳᒻᒥᔨᖏᑦ ᑕᑯᓭᖃᑕᐅᓚᐅᔪᔪᑦ ᓴᐳᒻᒥᔨᑦᑎᓄᑦ ᓇᓪᓕᑳᕐᓯᒪᔪᓂ ᓄᓇᓕᓐᓂ ᑎᓯᒻᐱᕆᐅᑉ ᐱᒋᐊᕐᓂᖓᓂ; 
• ᐸᕐᓇᕈᑏᑦ ᓄᑖᖕᖑᐃᕈᑎᑦᓴᓂᒃ ᑐᓴᕈᑎᑎᒍᑦ ᐱᐅᒡᒍᑎᓂᒃ ᑲᔪᓯᖏᓐᓇᑐᑦ, ᓴᐳᒻᒥᔩᑦ ᐊᑐᕐᐸᑐᑦ inReach-ᓂᒃ 

ᑕᕐᕿᖑᐊᒃᑯᑦ ᐅᖃᓕᒪᐅᑎᓂᒃ ᐅᖃᓕᒪᒍᑎᒋᑦᓱᒋᑦ ᐃᑲᔪᕐᑕᐅᒋᐊᖃᓕᕋᒥᒃ ᐅᕝᕙᓗᓘᓐᓃᑦ ᐃᑲᔪᕐᑐᖃᕆᐊᖃᓕᕐᒪᑦ, 
ᐅᖃᓕᒪᓂᓕᒫᑦ ᖃᐅᔨᑎᑦᓯᒍᑕᐅᕙᑦᑐᑦ ᑐᑭᒧᐊᑦᑎᓯᔨᒥᒃ ᐊᒻᒪᓗ ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓᓂᒃ RRD-ᒥ.  
 

3. ᐊᕙᑎᓕᕆᓂᖅ  
 
ᐊᒥᐊᒃᑯᐃᑦ ᐱᕕᓂᕐᓄᑦ ᐊᐅᓚᑕᐅᓂᖏᑦ 

 
• ᑭᑭᐊᑦᓴᔭᓂᒃ ᐊᑐᕆᐊᓪᓚᑐᑦᓴᓕᐅᕐᓂᒥᒃ ᐱᓇᓱᐊᕐᓂᖅ: 300 ᑕᓐᔅᓂᒃ ᐅᖁᒣᓐᓂᓖᑦ ᑭᑭᐊᕕᓃᑦ ᑲᖏᕐᓱᒥᒃ 

ᐊᐅᓪᓚᑎᑕᐅᓚᐅᔪᔪᑦ ᐊᑐᕆᐊᓪᓚᑐᑦᓴᓕᐅᕐᕕᒧᑦ ᒪᓐᑐᔨᐊᓪ ᓴᓂᐊᓂ. ᐱᐅᓯᒋᐊᕈᑏᑦ ᐅᒥᐊᕐᔪᐊᑦ ᐱᓇᓱᓐᓂᖏᓐᓄᑦ 
ᑲᔪᓯᓚᖓᔪᑦ 2023-ᒥ. 

• ᐃᓚᐅᓚᐅᔪᔪᑦ 14-ᖓᓄᑦ ᑲᑎᒪᓂᖓᓄᑦ ᓄᓇᕕᒻᒥ ᓴᓂᕐᓂᒃ ᐊᐅᓚᑦᓯᓂᕐᒥᒃ ᐱᓇᓱᖃᑎᒌᑦᑐᑦ ᑎᓯᒻᐱᕆ 2-ᒥ, 
ᐱᒻᒪᕆᐅᓂᖏᑦ ᑐᑭᒧᐊᒍᑎᖏᓐᓂ ᒪᑯᐊᖑᑎᓪᓗᒋᑦ ᐊᑐᕆᐊᓪᓚᑐᑦᓴᓂᒃ ᓈᓭᒪᒍᑏᑦ 2022-ᒥ, ᑲᔪᓯᑎᑕᐅᓂᖏᑦ 
ᓴᓂᕐᓂᒃ ᐊᐅᓚᑦᓯᓂᒃᑯᑦ ᐱᓇᓱᐊᕐᑕᐅᔪᑦ, ᐱᓇᓱᐊᕈᑎᖓᑦ ᑯᐯᒻᒥ ᐊᑐᕆᐊᓪᓚᑐᑦᓴᓕᕆᔨᒃᑯᑦ ᐃᑲᔪᕐᓯᒍᑎᒋᑦᓱᒍ 
ᐃᒻᒥᒎᕐᑐᓂᒃ ᐅᖓᓯᑦᑐᒥ ᓄᓇᓕᓐᓂᒃ, ᐱᓇᓱᑦᑕᐅᓚᖓᔪᓂᒃ ᐸᕐᓇᓯᒪᐅᑎᖏᑦ ᑕᕐᕋᒧᑦ ᐸᕐᓇᓯᒪᐅᑎᒃᑯᑦ 2023-2028-
ᒥ ᐊᒻᒪᓗ ᒪᓕᒐᓕᐊᖑᓯᒪᔪᖅ ᓄᑖᖅ ᑐᕐᖁᐊᑎᕆᕕᖃᕐᑎᓯᓂᕐᒧᑦ ᐊᒻᒪᓗ ᓂᕈᐊᕐᓯᒪᓗᓂ ᓄᐊᑦᓯᓂᕐᒧᑦ;    

• ᐊᖏᖃᑎᒌᓐᓂᒥᒃ ᓄᑖᒥᒃ ᐊᑎᓕᐅᕐᕕᖃᓚᐅᔪᔪᑦ ᑯᐯᒻᒥ ᐊᑐᕆᐊᓪᓚᑐᑦᓴᓕᕆᔨᒃᑯᑎᒍᑦ ᑮᓇᐅᔭᖃᕐᑎᓯᓂᐊᕐᑐᒥᒃ 
ᖃᐅᔨᓴᐅᑎᒥᒃ ᐊᐅᓚᑕᐅᓂᖏᓐᓂᒃ ᐊᑐᕐᕕᖃᕐᓂᖓᑕ ᐃᓱᐊᓅᕐᓯᒪᔪᑦ ᓄᓇᒃᑰᔫᕕᓃᑦ ᐊᒻᒪᓗ ᐃᓂᒥᒃ ᐱᕙᓪᓕᐊᕕᑦᓴᒥᒃ 
ᑐᕌᕐᑎᓗᒍ ᐊᑐᕐᕕᖃᕐᓂᖓᑕ ᐃᓱᐊᓅᕐᓯᒪᔪᓄᑦ ᓄᓇᒃᑰᔫᕕᓂᕐᓄᑦ ᖁᐊᕐᑕᒥ; 

• ᓂᕿᕕᓂᕐᓂᒃ ᐱᕈᕐᑎᓯᒍᑎᑦᓴᓕᐅᕐᓂᒥᒃ ᐱᓇᓱᐊᕈᑎ ᐃᓄᒃᔪᐊᒥ: ᐅᒃᑯᐃᓯᓚᐅᕐᑎᓗᒋᑦ ᐊᑭᑭᓐᓂᓯᐅᕐᓂᒥᒃ 
ᓂᐅᕕᕋᔭᕐᓱᑎᒃ ᓂᕿᕕᓂᕐᓂᒃ ᐊᐅᑦᑎᕆᐅᑎᒥᒃ, Brome Compost-ᑯᑦ ᐊᑭᑭᓕᐅᑎᒍᑎᒥᒃ ᐅᓐᓂᒍᑎᖃᓚᐅᔪᔪᑦ. 
ᐱᓇᓲᑎᖓᑕ ᑎᑭᐅᑦᔭᐅᓂᖓ ᑐᕌᕐᑐᖅ ᐅᐱᕐᖔᒧᑦ 2023-ᒥ; 

• ᓴᓂᕐᓂᒃ ᐃᑯᒪᖕᖑᐃᓂᕐᒥᒃ ᐱᓇᓱᐊᕈᑎ: ᑲᑎᒪᓂᖃᓚᐅᔪᔪᖅ ᑰᔾᔪᐊᒥ ᔭᓄᐊᕆ 23-ᒥ KRG-ᑯᓄᑦ SPN-ᑯᓄᓪᓗ 
ᐱᔭᕇᕈᑕᐅᑎᓪᓗᒍ ᓄᑖᒥᒃ ᑮᓇᐅᔭᖃᕐᑎᓯᒍᑎᓄᑦ ᐊᖏᖃᑎᒌᒍᑎᒥᒃ ᐱᖕᖑᑎᑦᓯᒍᑎᑦᓴᒥᒃ ᑲᓱᕈᑎᒥᒃ ᓴᓂᕐᓂᒃ 
ᐃᑯᐊᓚᑦᓯᒍᑎᒧᑦ ᐊᒻᒪᓗ ᖃᓂᑕᖏᓐᓂ ᑭᐊᑦᓴᕈᑎᓄᑦ; 

• ᒥᑭᓕᐅᒥᑎᓐᓂᐊᓗᒋᑦ ᐃᒋᑦᑐᓭᑦ ᓴᓇᔭᐅᔪᑦ ᐊᒥᐊᒃᑯᓕᓂᖏᑦ, ᐅᒃᑯᐃᓯᓂᖅ ᐊᑭᑭᓐᓂᓯᐅᕈᑎᒥᒃ ᐱᒋᐊᕐᑎᑕᐅᓯᒪᔪᖅ 
ᐱᕙᓪᓕᐊᒍᑕᐅᓂᐊᕐᑎᓗᒍ ᖃᕆᑕᐅᔭᒃᑯᑦ ᐅᒃᑯᐃᕕᒻᒥᒃ ᐱᕕᖃᕐᑎᓯᔪᒥᒃ ᓄᐃᑦᓯᖃᑦᑕᓂᕐᒥᒃ ᐊᑐᖕᖏᓂᑯᓂᒃ 
ᓴᓇᒍᑎᑦᓴᓂᒃ ᐱᔭᐅᒍᓐᓇᑐᓂᒃ ᐊᓯᖏᓐᓄᑦ ᓴᓇᔨᓄᑦ, ᑎᒥᐅᔪᓄᑦ ᐅᕝᕙᓗᓘᓐᓃᑦ ᐃᓄᓐᓄᑦ ᓄᓇᓯᒪᔪᓄᑦ.  

 
ᐊᓯᐸᑦᑐᓂᒃ ᐊᐅᓚᑦᓯᓂᖅ 
• ᑐᓴᕐᑎᓯᒍᑕᐅᔪᑦ ᐅᓪᓗᖏᓐᓂ, 12-ᓂᒃ ᐊᑦᑕᓇᕐᑐᒥᒃ ᐊᓯᐸᒍᑎᓂᒃ KRG-ᑯᑦ ᑐᓴᕐᑎᑕᐅᓚᐅᔪᔪᑦ: 8 ᐅᔭᕋᓐᓂᐊᑏᑦ 

ᑎᒥᖏᓐᓂᒃ ᐊᒻᒪᓗ 4 ᐅᖃᕐᑕᐅᑎᓪᓗᒋᑦ ᐅᕝᕙᓗᓘᓐᓃᑦ ᑕᑯᔭᐅᑎᓪᓗᒋᑦ ᓄᓇᓕᓕᒫᑦ ᑎᒥᖏᓐᓂ ᑌᒣᒍᑕᐅᑎᓪᓗᒋᑦ;  
• ᐊᕙᑎᒨᕐᑐᖃᖕᖏᓂᖓᓂ ᕿᒥᕐᕈᒍᑏᑦ ᑲᔪᓯᑎᑕᐅᓚᐅᔪᔪᑦ ᑲᖏᕐᓱᐊᓗᒃᔪᐊᒥ ᑭᐊᑦᓴᕈᑎᒥᒃ ᐅᕐᓱᖃᐅᑎᖏᓐᓂ 

ᖃᑦᑕᐅᔭᕐᓂᓗ ᓇᓗᓀᕐᓯᒍᑕᐅᑦᓱᑎᒃ ᐃᕐᖓᑐᓂᒃ ᐅᕝᕙᓗᓘᓐᓃᑦ ᒪᓕᒐᒃᑰᖏᑦᑐᓂᒃ; ᐱᖁᑎᓕᒃ ᐃᓪᓗᔪᐊᓂᒃ 
ᐅᖃᐅᑎᔭᐅᓯᒪᔪᖅ; 

• ᑲᑎᒪᑦᓯᓚᐅᔪᔪᑦ ᐃᓚᒌᓴᒃᑯᓂᒃ ᐊᒻᒪᓗ MELCC-ᑯᓂᒃ ᐱᑦᔪᑎᖃᕐᓱᑎᒃ ᐃᕗᔨᕕᒻᒥ ᐃᒥᕐᑕᕕᐅᑉ ᒥᓪᓗᐊᕕᖓᓂᒃ 
ᐊᒻᒪᓗ ᓄᐊᒪᔪᓂᒃ ᓴᓗᒣᑦᑐᕈᕐᓯᒪᔪᓂᒃ ᓯᕐᒥᓂᒃ (ᐊᓯᐸᑦᓯᕕᕕᓂᕐᓂᒃ ᒣ 2020-ᒥ). ᐅᖄᔭᐅᔪᑦ: ᐅᖃᕆᐊᑭᓪᓕᑎᕈᑏᑦ 
ᐱᓇᓱᑦᑕᕕᓂᕐᓄᑦ 2022-ᒥ, ᖃᐅᔨᓴᕐᑕᐅᓂᖓᑕ ᓄᐃᑕᕕᓂᖏᑦ, ᐋᕐᕿᑕᐅᖁᔭᐅᔪᑦ ᐊᒻᒪᓗ 2023-ᒥ 
ᐱᓇᓱᑦᑕᐅᓛᕐᑐᓂᒃ ᐸᕐᓇᕈᑏᑦ; 

• ᐃᓚᐅᓚᐅᔪᔪᑦ “ᐅᖃᖃᑎᒌᓐᓂᒧᑦ ᓱᑯᐃᔦᒍᑎᓂᒃ ᐊᕙᑎᒧᐊᓕᖓᔪᓂᒃ” ᑲᔪᓯᑎᑕᐅᑦᓱᓂ ᑐᕐᖃᑕᕐᕕᒧᑦ 
ᐊᕙᑎᓕᕆᓂᕐᒧᑦ ᑯᐯᒻᒥ ᑕᑯᑎᑦᓯᕕᐅᑎᓪᓗᒍ KRG-ᑯᑦ ᐱᓇᓱᑦᑕᖓᓂᒃ: ᐲᔦᓂᖅ ᐊᑦᑕᓇᕐᑐᓂᒃ ᐱᕕᓂᕐᓂᒃ 
ᐅᑭᐅᕐᑕᑐᒥ ᓄᓇᓖᑦ ᐃᓗᐊᓐᓂᒃ 2018-2022.  
 

 
ᐊᕙᑎᒥᒃ ᖃᐅᔨᓴᕐᓂᖅ 
ᐃᓄᐃᑦ ᖃᐅᔨᓴᕐᓂᒧᑦ ᐊᔪᖀᒋᐊᕐᑎᖓ (IRA) ᐃᓚᐅᓚᐅᕐᑐᖅ ᐅᑯᓄᖓ:  
• ᖃᕆᑕᐅᔭᒃᑯᑦ ᑕᑯᓐᓇᐅᑎᑦᓱᑎᒃ ᑲᑎᒪᑦᓯᓂᖅ ᐅᑭᐅᕐᑕᑐᒥ ᓴᓗᒣᓪᓕᑎᕆᕈᑎᓂᒃ ᐱᓇᓱᐊᕐᑎᓂᒃ ᐊᕐᕌᒎᑉ ᕿᑎᖓᓂ 

ᑐᓴᕐᑎᓯᓂᖃᕐᑎᓗᒋᑦ. ᑖᓐᓇ ᑲᑎᒪᓂᖅ ᐊᑐᓚᕿᓚᐅᔪᔪᖅ ᐊᐱᕐᓱᕕᑦᓴᐅᓱᓂ ᑭᐅᕕᐅᓗᓂᓗ ᖃᓄᑐᐃᓐᓇᖅ 
ᐊᐱᕐᓲᑎᑦᓴᑖᕕᓂᕐᓂᒃ CNCP ᐱᓇᓱᑦᑕᐅᓂᖓᑕ ᓯᕗᓕᕐᑎᖏᓐᓂᒃ;  

• ᐃᓚᐅᓂᖅ ᑕᒡᒍᒧᑦ ᑲᑎᒪᑦᓯᓂᕐᒧᑦ ᓱᑯᐃᔦᒍᑎᓄᑦ ᑲᑎᒪᓂᖓᓂ OHMI ᓄᓇᕕᒃ-ᑐᑭᓯᒃ ᐱᓇᓱᑦᑕᐅᒍᑎᖓᑕ 
ᒪᓐᑐᔨᐊᓪᒥ ᐊᑐᕐᑕᐅᑎᓪᓗᒍ ᓄᕕᒻᐱᕆ 24—25 ᐅᓪᓗᖏᓐᓂ, ᑖᓐᓇ ᑲᑎᒪᓂᖅ ᐊᒻᒪᕕᖃᕈᓐᓇᓚᐅᔪᔪᖅ ᑕᕆᐅᑉ 
ᐊᑭᐊᓂ ᐱᓇᓱᖃᑕᐅᔪᓂᒃ ᐊᒻᒪᓗ ᓚᕚᓪ ᓯᓚᑦᑐᓴᕐᕕᖓᓂᒃ ᐅᖄᖃᑎᒋᑦᓱᒋᑦ ᓄᐃᑕᕕᓂᕐᓂᒃ ᐊᑦᔨᒌᖕᖏᑐᓄᑦ 
ᖃᐅᔨᓴᕐᑎᐅᖃᑎᒌᓄᑦ ᐊᒻᒪᓗ ᖃᐅᔨᓴᕆᐊᓕᖁᑎᖏᓐᓂᒃ ᓄᓇᓯᒪᔪᑦ ᓄᓇᕕᒻᒥ;  

• ᐃᓚᐅᓂᖅ 18-ᖓᓄᑦ ᐊᕐᕌᒍᑕᒫᑦ ᐅᑭᐅᕐᑕᑐᒥ ᑲᑐᑦᔨᔪᑦ ᓱᑯᐃᔦᒍᑎᓄᑦ ᑲᑎᒪᓂᖓᑕ (ASM2022) ᑎᓯᒻᐱᕆ 
4—8 ᐅᓪᓗᖏᓐᓂ, ᑖᓐᓇᓗ ᐊᑐᕐᑕᐅᓂᖓ ᐱᐅᔪᒻᒪᕆᐊᓘᓚᐅᔪᕗᖅ ArcticNet-ᑯᑦ ᑲᑎᒪᑎᑦᓯᓚᐅᔪᒻᒪᑕ 1200 
ᐅᖓᑖᓃᑦᑐᓂᒃ ᐃᓚᐅᔪᓂᒃ ᑳᓇᑕᒥᐅᑦ ᐊᒻᒪᓗ ᓯᓚᕐᔪᐊᒥᐅᑦ ᐅᑭᐅᕐᑕᑐᒥᒃ ᖃᐅᔨᓴᕐᑎᖏᓐᓄᑦ ᐱᓇᓱᐊᕈᓯᓕᒫᖅ 
ᐅᖃᖃᑎᒌᑦᑎᓱᒋᑦ, ᐱᓇᓱᖃᑎᒌᑦᑎᓱᒋᑦ ᐊᒻᒪᓗ ᖃᐅᔨᒪᓂᕐᒥᓂᒃ ᐁᑦᑐᑑᑎᑎᑦᓱᒋᑦ. 420 ᒥᑦᓵᓂ ᐅᑭᐅᕐᑕᑐᒥᐅᑦ 
ᐃᓚᐅᓚᐅᔪᔪᑦ (35%), ᑖᓐᓇ ᐊᕐᕌᒍᖓ ᑭᒡᒐᑐᕐᑕᐅᓯᐊᖑᓂᕐᐸᐅᓕᓚᐅᔪᔪᖅ ᑖᒃᑯᓇᓂ ᑲᑎᒪᓂᕐᔪᐊᓂ ᐅᓪᓗᒥᒧᑦ 
ᑎᑭᑦᓱᒍ. ᐅᑭᐅᕐᑕᑐᒥᐅᑦ ᐃᓚᐅᓂᖓᑦ ᐊᑐᕆᐊᖃᓪᓚᕆᑉᐳᖅ ASM-ᒧᑦ, ᓱᕐᖁᐃᕈᑕᐅᑦᓱᓂ ᐅᑭᐅᕐᑕᑐᒥᐅᑦ 
ᐃᓚᐅᓪᓚᕆᓐᓂᖓᓂᒃ ᐅᖃᖃᑎᒌᓐᓂᒧᑦ ᐊᑦᑐᐊᔪᒧᑦ ᐱᐅᓯᐅᒍᒫᕐᑐᓂᒃ ᐅᑭᐅᕐᑕᑐᒥ ᖃᐅᔨᓴᐅᑎᓄᑦ ᑳᓇᑕᐅᑉ ᐃᓗᐊᓂ; 

• ᐃᓚᐅᓂᖅ ᖃᕆᑕᐅᔭᒃᑯᑦ ᑕᑯᓐᓇᐅᑎᑦᓱᑎᒃ ᑲᑎᒪᓂᕐᒧᑦ ᔭᓄᐊᕆ 11-ᒥ ᐅᖄᒍᑕᐅᑎᓪᓗᒍ 2023—2024-ᒥ 
ᐅᑭᐅᕐᑕᑐᒥ ᓴᓗᒣᓪᓕᑎᕆᔪᓂᒃ ᐱᓇᓱᐊᕈᑎᐅᑉ ᐅᒃᑯᐃᓯᓂᖓᓂᒃ ᐱᓇᓱᒍᒪᐅᑎᓂᒃ NCPMC-ᑯᑦ ᕿᒥᕐᕈᒐᑦᓴᖏᓐᓂᒃ; 

• ᐃᓚᐅᓂᖅ ᖃᕆᑕᐅᔭᒃᑯᑦ ᑕᑯᓐᓇᐅᑎᑦᓱᓂ ᑲᑎᒪᓂᕐᒧᑦ ᔭᓄᐊᕆ 18-ᒥ ᐃᓚᖃᕐᓱᓂ ᐊᑕᓐᓂᐅᕕᐅᑉ ᑕᕐᕿᑕᒫᑦ 
ᓴᖑᐊᑦᓯᒍᑎᓄᑦ ᑲᑎᒪᔨᐊᐱᖏᓐᓂᒃ, ᐱᑦᔪᑎᖃᓗᐊᖕᖑᐊᑎᓪᓗᒍ ᐅᖄᓂᕐᒥᒃ ᙯᔪᒥᒃ ᐅᑭᐅᕐᑕᑐᒥ ᑲᑦᓱᙰᓕᓐᓇᑐᑦ 
ᓵᓚᖃᐅᑎᖓᓂᒃ ᐊᑕᓐᓂᐅᕕᒃ ᐃᓚᐅᒻᒪᑦ ᑭᖑᓪᓕᐹᓂ ᐊᑕᖏᓐᓇᑐᓂ ᐱᓕᐅᑎᖃᑕᐅᔪᓄᑦ ᑖᑦᓱᒥᖓ ᓄᓇᕐᔪᐊᒥ 
ᓵᓚᖃᐅᑎᒥᒃ. 
 

 
ᓄᓇᓕᓕᒫᓂ ᐊᕙᑎᓕᕆᓂᖅ 
ᑳᓂᐊᐱᔅᑲᐅᒧᑦ ᐃᕐᖓᑐᒥ ᐃᐱᕃᓐᓇᑕᐅᓯᒪᔪᑦ ᒪᙯᑦᑎᓯᔩᑦ ᓄᓇᑐᕐᓕᕕᓂᖏᑦᑕ ᓴᓗᒻᒪᑕᐅᓂᖏᑦ: 
 
• 24-ᓂᒃ ᒪᑭᑌᓐᓇᓕᒫᕐᑐᓂᒃ ᒪᙯᑦᑎᓯᔩᑦ ᓄᓇᑐᕐᓕᖏᓐᓂᒃ ᐱᑕᓕᒃ ᓱᓕᖏᓐᓇᑐᓂᒃ ᐊᑐᕈᑎᓕᓐᓂᒃ ᑳᓂᐊᐱᔅᑲᐅᒧᑦ 

ᐃᕐᖓᓂᐅᑉ ᒥᑦᓵᓂ ᓄᓇᕕᐅᑉ ᐃᓗᐊᓂ. ᐱᖁᑎᓖᑦ ᑖᒃᑯᓂᖓ ᐅᖃᐅᑎᔭᐅᓚᐅᔪᔪᑦ ᔭᓄᐊᕆᒥ ᖃᐅᔨᒋᐊᕐᕕᐅᓱᑎᒃ 
ᐃᓚᐅᒍᒪᓂᖓᓂᒃ ᓴᓗᒻᒣᓂᕐᒥᒃ ᐱᓇᓱᓐᓂᒧᑦ. ᑭᐅᔭᐅᑦᓯᓂᕐᒥᓂ, KRG-ᑯᑦ ᓯᕗᓪᓕᐅᔪᑦᓴᓕᐅᓚᖓᔪᑦ ᓇᔪᕐᑕᖏᓐᓂᒃ 
ᐱᕙᓪᓕᐊᓗᑎᓪᓗ 2023-2025-ᒥ ᐱᓇᓱᐊᑦᓭᑦ ᐸᕐᓇᑕᐅᒪᒍᑎᖓᓂᒃ;  
 

ᓄᓇᕕᒻᒥ ᐃᐱᕃᓐᓇᑕᐅᓯᒪᔪᑦ ᐱᑦᓴᑕᓕᓐᓂᒃ ᕿᓂᕐᑏᑦ ᓄᓇᑐᕐᓕᖏᑦᑕ ᓴᑐᕐᑎᑕᐅᓂᖓᑦ: 
• ᓴᖑᐊᑦᓯᒍᑎᓄᑦ ᑲᑎᒪᔨᐊᐲᑦ ᑲᑎᒪᓂᖃᓚᐅᔪᔪᑦ ᓄᕕᒻᐱᕆ 29-ᒥ, ᐊᕐᕌᒍᑕᒫᑦ ᑐᓴᕈᑏᑦ ᐱᓇᓱᑦᑕᐅᓯᒪᔪᓂᒃ, 

ᐸᕐᓇᕈᑏᓪᓗ 2022-ᒥ ᑐᓴᕐᑎᓯᒍᑎᓂᒃ, ᐊᒻᒪᓗ ᑐᓴᐅᒪᑎᑦᓯᒍᑎᓂᒃ ᐸᕐᓇᓯᒪᐅᑏᑦ ᓄᐃᑕᐅᓚᐅᔪᔪᑦ; 
• KRG-ᑯᑦ ᐋᕐᕿᓱᐃᒐᓱᐊᕐᑐᑦ 300 ᖃᑦᑕᐅᔦᑦ ᐲᕐᑕᐅᓂᑦᓴᖓᓂᒃ Chrysler ᓄᓇᑐᕐᓕᖓᓂᒃ, ᐃᓂᓕᒻᒥᒃ ᖃᒻᒥᑯᑦ 

ᐃᓱᓕᓯᒪᔪᒥᒃ ᐱᑦᓴᑕᓕᓐᓂᒃ ᕿᓂᕐᑐᑦ ᐃᓐᓄᐃᒪᒍᑎᕕᓂᖓᓂᒃ ᑰᑦᔪᐊᑉ ᓴᓂᐊᓂ. ᓴᓗᒻᒪᑕᐅᓂᖓ ᑲᔪᓯᑎᑕᐅᓛᕐᑐᖅ 
Canadian Royalties-ᑯᑦ ᐃᑲᔪᕐᑎᒋᓗᒋᑦ.  

1. ᓄᓇᐅᑉ ᐊᑐᕐᓂᖓᓂᒃ ᐸᕐᓇᓂᖅ 
 

ᓄᓇᓕᒫᒥ ᐸᕐᓇᓂᖅ  
• ᒪᓕᒐᒃᑰᑐᑦ ᐊᓪᓚᒍᑕᐅᓂᖏᑦ: ᐅᓪᓗᓂ ᑐᓴᕐᑎᓯᒍᑕᐅᔪᓂ, 3 ᐱᓇᓱᐊᑦᓭᑦ ᓄᓇᒥᒃ ᐊᑐᕐᓗᑎᒃ ᓇᔫᑎᒍᒪᔪᑦ 

ᐊᖏᕐᑕᐅᓚᐅᔪᔪᑦ;  
• ᓄᓇᕕᒻᒥ ᐱᑦᓴᑕᓕᓐᓂᒃ ᕿᓂᕐᓂᒧᑦ ᑮᓇᐅᔭᖃᐅᑎᒃᑯᑦ ᑲᑎᔭᐅᓚᐅᔪᔪᑦ ᓄᕕᒻᐱᕆ 2-ᒥ, ᐁᑦᑐᑑᑎᖃᑎᒋᑦᓱᒋᑦ 

ᖃᐅᔨᒪᔭᑦᓴᓂᒃ ᐊᑦᑐᐊᔪᓂᒃ ᐱᑦᓴᑕᓕᓐᓂᒃ ᕿᓂᕐᓂᒧᑦ ᓄᓇᖁᑎᒥ (ᒪᓕᒐᒃᑰᓂᕐᒥᒃ ᓇᓗᓀᕐᓯᒍᑎ, ᐃᓱᐃᓗᑌᑦ, 
ᐊᓯᖏᓪᓗ); 

• ᖃᕆᑕᐅᔭᒃᑯᑦ ᑲᑎᒪᑦᓯᓚᐅᔪᔪᑦ ᑐᕐᖃᑕᕐᕕᑯᓐᓂᒃ ᓄᓇᒥ ᐱᑦᓴᖁᑎᓄᑦ ᐊᒻᒪᓗ ᓇᐹᕐᑐᒐᓴᓕᓐᓄᑦ (MNRF) ᓄᕕᒻᐱᕆ 
4-ᒥ ᐅᖄᒍᑎᖃᕐᓱᑎᒃ ᐃᐱᕃᓐᓇᑕᐅᓯᒪᔪᓂᒃ ᕿᓂᕐᑏᑦ ᓄᓇᕕᓂᖏᓐᓂᒃ ᓄᓇᖁᑎᒥ ᐊᒻᒪᓗ ᐃᓱᐃᓗᑕᕐᓂᒃ 
ᑕᒪᒃᑯᓄᖓ ᐃᓕᖓᔪᓂᒃ; 

• ᐱᖁᔭᓂ ᐋᕐᕿᒋᐊᕐᓂᖃᓚᐅᕐᑎᓗᒍ ᓄᐃᑦᓯᔪᒥᒃ ᐃᓐᓄᐃᒪᒍᑎᓂᒃ ᑎᒍᒥᐊᕐᑐᑦ ᐱᒋᐊᖃᓕᕐᓂᖓᓂᒃ ᓯᕗᓂᐊᒍᑦ 
ᐊᖏᕐᑕᐅᒪᒍᑎᒥᒃ ᐃᓕᖓᑎᓪᓗᒍ ᐃᓚᖏᓐᓄᑦ ᕿᓂᕐᓂᒥᒃ ᐱᓇᓱᐊᕈᑎᓄᑦ (ᐱᖁᔭᑦᓴᖅ 102), MNRF-ᑯᑦ 
ᑲᔪᓯᑎᑦᓯᓕᓚᐅᔪᔪᑦ ᐃᓱᒪᑦᓴᓯᐅᖕᖏᓂᕐᒥᓂ ᓇᐅᑦᓯᑐᕐᓂᒥᒃ ᓄᕕᒻᐱᕆ 30-ᒥ ᐱᑦᔪᑎᑦᓴᓯᐅᕐᓱᑎᒃ 
ᐃᓱᒪᓕᐅᕈᑎᑦᓴᒥᓂᒃ ᑲᒪᔪᓂᒃ ᒪᓕᒐᕐᑎᒍᑦ ᐋᕐᕿᒋᐊᕈᑎᒥᒃ ᐊᑐᕆᐊᓕᒻᒥᒃ ᒪᑭᑦᓯᒍᑕᐅᓗᓂ ᓈᓭᒪᒍᑎᒥᒃ 
ᖃᓄᐃᑦᑐᐃᑦ ᐱᓇᓱᓐᓂᐅᓲᑦ ᑕᒪᑐᒧᖓ ᐊᑦᑐᑕᐅᓂᖓᓂᒃ; 

• MNRF-ᑯᑦ ᐃᓱᒪᑦᓴᓯᐅᕐᓂᖏᓐᓂᒥᓂ ᓇᐅᑦᓯᑐᕐᓂᖓᑕ ᑐᖔᒍᑦ, ᐊᓪᓚᓯᒪᔪᐃᑦ ᑭᐅᔪᑦ ᐃᓱᒪᑦᓴᓯᐅᖕᖏᓂᕐᒥᓂ 
ᐊᐱᕐᓲᑎᖏᓐᓂᒃ ᐊᓪᓚᑕᐅᓚᐅᔪᔪᑦ KEAC-ᑯᑦ ᐃᑲᔪᕐᑎᓗᒋᑦ ᐊᐅᓪᓚᑎᑕᐅᑦᓱᑎᓪᓗ MNRF-ᑯᓐᓄᑦ ᔭᓄᐊᕆ 13, 
2023-ᒥ; 

• ᐃᓱᒪᑦᓴᓯᐅᕈᑎᒥᒃ ᑲᑎᒪᓂᖃᓚᐅᔪᔪᖅ ᐊᑦᑐᐊᑎᓪᓗᒍ ᐊᓪᓚᒋᐊᖕᖓᐅᑎᓂᒃ ᓄᓇᐅᑉ ᐊᑐᕐᑕᐅᓂᖓᓂᒃ ᐸᕐᓇᓂᐅᑉ 
ᐱᖁᔮᐱᖓᓂᒃ ᑲᑎᕕᐅᑉ ᓄᓇᖓᓂ ᔭᓄᐊᕆ 25, 2023-ᒥ ᑰᑦᔪᐊᕌᐱᒻᒥ, ᐃᓚᐅᑎᓪᓗᒋᑦ ᑭᒡᒐᑐᕐᑐᑦ 5-ᓂᒃ 
ᓄᓇᒥᒃ ᑎᒍᒥᐊᕐᑏᑦ ᑎᒥᖏᓐᓂᒃ (ᓴᒃᑯᖅ LHC, ᐊᓐᓂᑐᕐᕕᒃ LHC, ᐱᑐᕝᕕᒃ LHC, ᕿᑫᕐᕆᐊᖅ LHC ᐊᒻᒪᓗ 
ᓄᕗᒻᒥ LHC) ᐊᒻᒪᓗ ᓄᓇᕕᒻᒥ ᓄᓇᒥᒃ ᑎᒍᒥᐊᕐᑏᑦ ᑎᒥᖏᑦᑕ ᑲᑐᑦᔨᖃᑎᒌᓐᓂᖓ. ᐊᓯᒋᐊᓪᓚᖏᑦ 
ᐃᓱᒪᑦᓴᓯᐅᕈᑏᑦ ᑲᑎᒪᑦᓯᒍᑏᑦ ᐊᑐᓛᕐᒥᔪᑦ ᐃᓚᖃᕈᑕᐅᓗᑎᒃ ᐊᓯᖏᓐᓂᒃ ᓄᓇᒥᒃ ᑎᒍᒥᐊᕐᑎᓂᒃ ᕕᕈᐊᕆᐅᑉ 
ᑕᕐᕿᖓᓂ.   

 
ᑲᕙᒫᐱᓐᓂ ᐸᕐᓇᓂᖅ, ᐊᖏᓕᒋᐊᕐᕕᓴᓂᒃ ᐸᕐᓇᓯᒪᐅᑏᑦ ᐊᒻᒪᓗ ᐱᓪᓗᑯᒋᐊᓕᑎᒍᑦ ᐃᑲᔪᕐᓯᒪᓂᖅ 
• ᐱᓪᓗᑯᒋᐊᓕᑎᒍᑦ ᐃᑲᔪᕐᓯᒪᓂᖅ ᑐᓂᓚᐅᔪᔪᖅ ᐅᑯᓄᖓ: ᓴᓪᓗᐃᑦ, ᑲᖏᕐᓱᐊᓗᒃᔪᐊᖅ, ᐅᒥᐅᔭᖅ, ᖁᐊᕐᑕᖅ ᐊᒻᒪᓗ 

ᑰᑦᔪᐊᖅ ᐃᓕᖓᑦᓱᓂ ᑲᔪᓯᑦᓯᐊᑐᒥᒃ ᐃᓚᒋᓕᐅᑦᔨᑎᑦᓯᓂᕐᒥᒃ ᓴᓇᔭᐅᔪᓂᒃ NV-ᑯᑦ ᓄᓇᒥᒃ ᐊᑐᕈᑎᑦᓴᓂᒃ 
ᐸᕐᓇᓯᒪᐅᑎᖏᓐᓄᑦ;  

• ᓄᓇᒥᒃ ᐊᑐᕈᑎᓂᒃ ᐸᕐᓇᓂᒃᑯᑦ ᐱᓇᓱᑦᑏᑦ ᑲᑎᓯᓚᐅᔪᔪᑦ NV-ᑯᑦ ᑭᒡᒐᖓᓂᒃ ᐊᒻᒪᓗ ᓄᓇᓕᒻᒥᐅᓂᒃ ᐃᕗᔨᕕᒻᒥ, 
ᖁᐊᕐᑕᒥ ᐊᒻᒪᓗ ᑲᖏᕐᓱᔪᐊᒥ, ᐊᑐᐃᓐᓇᕈᑦᑎᕈᑕᐅᑎᓪᓗᒍ ᐃᓂᓪᓚᖓᐅᑎᒻᒪᕆᓐᓂᒃ ᐸᕐᓇᓯᒪᐅᑎᖏᓐᓂᒃ 
ᓄᑖᖕᖑᐃᒋᐊᕐᓂᒧᑦ, ᐱᑦᔪᑎᖃᓪᓚᕆᑦᑎᓗᒍᓗ ᐃᓚᔨᓂᕐᒥᒃ ᐃᓗᕐᖁᓯᕐᒧᐊᓕᖓᔪᓂᒃ ᐅᖓᑎᒥᐅᑕᑦᓴᓂᒃ 
ᐱᑦᔪᑎᓕᓐᓂᒃ ᐃᓛᒃᑯᑦ ᐃᓂᓪᓚᖓᐅᑎᒻᒪᕆᓐᓂᒃ ᐸᕐᓇᓯᒪᐅᑎᖏᓐᓂᒃ; 

• ᐸᕐᓇᓱᑎᒃ ᐊᒻᒪᓗ ᑐᑭᒧᐊᑦᑎᓯᑦᓱᑎᒃ ᓄᓇᓕᐅᑉ ᐊᖏᓪᓕᑎᕐᕕᒋᓗᒋᑦ ᐃᓂᑦᓴᖏᓐᓂᒃ 2023-2024-ᒥ, ᓄᓇᐅᑉ 
ᐊᑐᕐᑕᐅᓂᖓᓂᒃ ᐸᕐᓇᓂᕐᒥᒃ ᐱᓇᓱᑦᑏᑦ ᑲᑎᓯᓚᐅᔪᔪᑦ NV-ᓂᒃ ᑕᓯᐅᔭᒥ, ᐃᕗᔨᕕᒻᒥ ᐊᒻᒪᓗ ᑲᖏᕐᓱᔪᐊᒥ ᐊᒻᒪᓗ 
ᒪᑭᕝᕕᑯᑦ ᓴᓇᔨᖏᓐᓂᒃ; 

• ᑕᑯᑎᑦᓯᒍᑏᑦ ᖃᓄᖅ ᓄᓇᐅᑉ ᐊᑐᕐᑕᐅᓂᖓ ᐸᕐᓇᕈᑕᐅᓲᖑᒻᒪᖔᑦ ᑲᔪᓯᑎᑕᐅᓚᐅᔪᔪᑦ ᑲᕙᒫᐱᓐᓂᒃ ᑲᒪᔨᒻᒪᕇᑦ 
ᑲᑎᒪᓂᖃᕐᑎᓗᒋᑦ ᒪᓐᑐᔨᐊᓪᒥ;  

• ᓄᓇᒥᒃ ᐊᑐᕐᓂᒥᒃ ᐱᓇᓱᕝᕕᒃ ᐃᓚᐅᖃᑕᐅᔪᖅ ᐱᓇᓱᐊᑦᓴᒧᑦ ᐅᖃᕐᑕᐅᔪᒧᑦ ᑕᑯᕗᖅ ᐱᓇᓱᖃᑕᐅᑦᓱᓂ ᐱᖕᖑᐃᓂᑦᓴᒥᒃ 
ᖃᕆᑕᐅᔭᓄᑦ ᐅᒃᑯᐃᕕᒻᒥᒃ ᐱᕕᑦᓴᐅᑎᓪᓗᒍ ᐃᓘᓐᓇᖏᓐᓂᒃ ᓄᓇᓖᑦ ᐊᒻᒪᓗ ᓄᓇᖁᑎᐅᑉ ᐊᓯᑦᔨᐸᓪᓕᐊᓯᒪᓂᖓᑕ 
ᐊᑦᔨᖑᐊᖏᓐᓂᒃ. 

 
4. ᓴᐳᒻᒥᔭᐅᔪᑦ ᓄᓀᑦ 

 
20%-ᖓᓂ ᓴᐳᒻᒥᔭᐅᔪᓂᒃ ᓄᓇᖃᕐᓂᖅ  
ᐊᒥᓱᐃᓂᒃ ᓄᐃᑦᓯᒍᑎᖃᕐᓯᒪᔪᖅ Facebook-ᑯᑦ ᓄᓇᕕᐅᑉ ᓴᐳᒻᒥᔭᐅᔪᓂᒃ ᓄᓇᖃᕐᕕᖏᓐᓄᑦ ᒪᑉᐱᕕᒻᒥ  
ᖃᐅᔨᑎᑦᓯᒍᑕᐅᑎᓪᓗᒋᑦ ᐃᓄᓐᓂᒃ ᓄᓀᑦ ᓴᐳᒻᒥᔭᐅᔪᑦ ᐊᒻᒪᓗ ᑎᑭᑦᑕᓂᐅᖃᑦᑕᓚᖓᔪᑦ ᒥᑦᓵᓄᑦ ᐃᓄᓕᒫᑦ 
ᐃᓱᒪᑦᓴᓯᐅᕆᐊᕐᑐᓗᒋᑦ ᓄᓀᑦ ᓴᐳᒻᒥᔭᐅᔪᑦ ᓄᓇᕕᒻᒥ ᐱᑦᔪᑎᒋᓗᒋᑦ; 
• ᐸᕐᓇᕈᑏᑦ ᑎᑭᑦᑕᓂᐅᑉ ᑐᖓᓕᐊᓂᒃ ᐃᓄᓕᒫᑦ ᐃᓱᒪᑦᓴᓯᐅᕆᐊᕐᑐᓗᒋᑦ ᓄᓀᑦ ᓴᐳᒻᒥᔭᐅᔪᑦ ᓄᓇᕕᒻᒥ ᒥᑦᓵᓄᑦ 

ᐱᒋᐊᕐᓯᒪᓕᕐᑐᑦ. ᓄᓇᓖᑦ ᑕᓪᓕᒪᑦ ᐃᓱᒪᑦᓴᓯᐅᕐᑕᐅᓛᕐᑐᑦ ᒫᑦᔨᒥ: ᑲᖏᕐᓱᔪᐊᖅ ᒫᑦᔨ 2 ᐊᒻᒪᓗ 3-ᒥ, ᖁᐊᕐᑕᖅ 
ᒫᑦᔨ 6-ᒥ, ᓴᓪᓗᐃᑦ ᒫᑦᔨ 9 ᐊᒻᒪᓗ 10-ᒥ, ᑰᑦᔪᐊᕌᐱᒃ ᒫᑦᔨ 13 ᐊᒻᒪᓗ 14-ᒥ, ᐊᒻᒪᓗ ᒍᐊᑉᒫᑯᔅᑐᐃ ᒫᑦᔨ 
14 ᐊᒻᒪᓗ 15-ᒥ; 

• ᐱᑦᔪᑎᓪᓕᑯᓕᒃ ᐊᖏᖃᑎᒌᓐᓂᖅ ᐱᐅᓕᑦᓯᒪᓚᖓᓗᓂ Cambrien ᑕᓯᖓᑕ / ᓇᑦᓯᑲᐸᐅ ᑕᓯᖓᑕ / Fort 
Mackenzie (ᒍᐊᔅᑫᑭᓂᔅ) ᓄᓇᖏᓐᓂᒃ: 

o ᐃᓚᐅᓚᐅᔪᔪᑦ ᑲᑎᒪᔨᐊᐲᑦ ᐊᓪᓕᖏᑦᑕ ᑲᑎᒪᓂᖓᓐᓄᑦ ᐱᑦᔪᑎᖃᕐᑎᓗᒋᑦ ᐊᓯᒋᓕᐅᑎᒐᔭᕐᑐᓂᒃ ᐃᒪᕐᒧᑦ 
ᐃᑯᒪᓕᐅᕈᑏᑦ ᐱᕙᓪᓕᐊᑎᑕᐅᓂᖓᓄᑦ ᓄᓇᒥ ᖃᓗᔭᐅᔪᒥ ᑖᑦᓱᒧᖓ ᐊᖏᖃᑎᒌᓐᓂᒧᑦ ᑎᓯᒻᐱᕆ 1-
ᖑᑎᓪᓗᒍ;  

o ᐃᓚᐅᓚᐅᔪᔪᑦ ᑲᑎᒪᔨᐊᐲᑦ ᐊᓪᓕᖏᑦᑕ ᑲᑎᒪᓂᖓᓐᓄᑦ ᐱᑦᔪᑎᖃᕐᑎᓗᒋᑦ ᐱᕙᓪᓕᐊᓂᕐᒥᒃ ᐅᖃᕐᓯᒪᔪᓂᒃ 
ᓯᕗᓂᕐᑖᕈᑎᓂᒃ ᐱᑦᔪᑎᓕᓐᓂᒃ ᐅᔭᕋᓐᓂᐊᑐᑦ ᐱᓇᓱᓐᓂᖏᓐᓂᒃ ᓇᑦᓯᑲᐸᐅ ᑕᓯᖓᑕ ᒥᑦᓵᓂ ᑎᓯᒻᐱᕆ 
12-ᒥ ᐊᒻᒪᓗ ᕕᕈᐊᕆ 20-ᒥ; 

o ᐃᓚᐅᓚᐅᔪᔪᑦ ᑲᑎᒪᑦᓱᒋᑦ ᐱᓇᓱᖃᑎᖃᕈᑎᓄᑦ ᓇᔅᑳᐱ ᓄᓇᕐᔪᐊᖓᓂᒃ ᑳᒍᐊᒍᐊᑦᓯᑲᒪᒃᒥ ᐊᒻᒪᓗ 
MELCC-ᑯᑦ ᑭᒡᒐᖏᓐᓂᒃ ᑐᕌᕐᑎᓗᒍ ᓄᐃᑦᓯᓂᕐᒧᑦ Cambrien / ᓇᑦᓯᑲᐸᐅ ᖃᓄᐃᓐᓂᖓᓂᒃ ᑐᓴᕈᑎᒥᒃ.  

 
ᒥᕐᖑᐃᓯᕐᕕᓂᒃ ᐱᓇᓱᐊᕈᑏᑦ 
• KRG-ᑯᑦ ᒥᕐᖑᐃᓯᕐᕕᓴᓂᒃ ᐸᕐᓇᑎᖓ ᐃᑲᔪᕐᑎᖃᕐᓱᓂ ᒪᑭᕝᕕᑯᓐᓂᒃ ᑲᔪᓯᑎᑦᓯᓚᐅᔪᔪᖅ ᐃᑲᔪᕐᓯᒍᑎᓂᒃ 

ᑲᑎᒪᓂᕐᓂᒃ ᑎᓯᒻᐱᕆ 6-ᒥ ᐃᓚᖃᕐᓱᓂ NV-ᑯᓂᒃ ᓴᓪᓗᓂ, ᑎᓯᒻᐱᕆ 7-ᒥ ᐃᓚᖃᕐᓱᓂ LHC-ᑯᓂᒃ ᓴᓪᓗᓂ 
ᐊᒻᒪᓗ ᑎᓯᒻᐱᕆ 8-ᒥ ᐃᓚᖃᕐᓱᓂ NV-ᑯᓂᒃ LHC-ᑯᓂᓪᓗ ᐃᕗᔨᕕᒻᒥ ᑕᑯᑎᑦᓱᒋᑦ ᑲᕙᒪᒃᑯᑦ 

ᖃᓄᐃᓕᖓᐅᑎᖏᓐᓂᒃ ᐊᑦᑐᐊᔪᓂᒃ ᑫᒥᑕᐅᓯᒪᔪᓄᑦ ᑭᓪᓕᓴᐅᑎᓪᓗᒋᑦ ᐃᓗᐃᓕᖅ ᓄᓇᕐᔪᐊᑉ ᒥᕐᖑᐃᓯᕐᕕᖓᓄᑦ: 
ᑕᒪᓐᓇ ᐱᔪᓐᓇᓯᒍᑕᐅᓚᐅᔪᔪᖅ ᖃᐅᔨᑎᑦᓯᓂᕐᒥᒃ ᓄᓇᓕᓐᓂᒃ ᐊᒻᒪᓗ ᐅᖃᐅᓯᑦᓴᖏᓐᓂᒃ ᐱᓂᕐᒥᒃ, ᑕᒪᒃᑯᐊᓗ 
ᐱᓇᓱᖃᑎᒌᓂᒃ ᑐᓴᕐᑎᓯᒍᑕᐅᓚᐅᔪᑦᓱᑎᒃ.  

 
5. ᒥᖕᖑᐃᓯᕐᕖᑦ  

 
 ᐃᓗᓐᓈᒍᑦ  

• ᓄᓇᕕᐅᑉ ᒥᕐᖑᐃᓯᕐᕕᖏᑦ ᓄᑕᐅᓯᓕᑎᕆᓚᐅᔪᔪᑦ ᐃᓚᐅᒍᑎᒥᓂᒃ ᑕᑯᑦᓴᒥᒃ ᕿᒪᑦᑕᐅᑎᑦᓯᑌᓕᔨᓄᑦ ᑳᓇᑕᒥ 
(Leave No Trace Canada), ᖄᖏᕐᓂᑯᑦᑎᐅᒐᑎᒃ ᑎᒥᐅᔪᒧᑦ ᑲᒪᑐᐃᓐᓇᑐᒧᑦ ᑫᓪᓗᐊᓂᕐᒥᒃ ᓯᓚᒥ 
ᐱᑦᓯᐊᕆᐊᖃᕐᓂᒥᒃ, ᑲᔪᖏᕐᓭᓱᑎᒃ ᑳᓇᑕᒥᐅᓂᒃ ᐊᓕᐊᒍᑎᖃᖁᑦᓱᒋᑦ ᓯᓚᐅᑉ ᐱᕙᓪᓕᓇᕐᑐᖏᓐᓂᒃ 
ᓴᐳᒻᒥᖏᓐᓇᒥᓗᑎᒃ ᑳᓇᑕᐅᑉ ᓯᓚᒥ ᐊᒻᒪᓗ ᐃᓗᕐᖁᓯᕐᑎᒍᑦ ᕿᒻᒪᖁᓯᐊᕆᓯᒪᔭᖏᓐᓂᒃ; 

• ᓄᖑᑎᕆᑦᑌᓕᓂᕐᒥᒃ ᖃᐅᔨᒪᔨ ᙯᖁᔭᐅᓚᐅᔪᔪᖅ ᖃᐅᔨᓴᖃᑎᒌᑦ OHMI ᓄᓇᕕᒃ ᑲᑎᒪᓂᖓᓄᑦ, ᑖᒃᑯᐊ 
ᖃᐅᔨᓴᐅᑎᖃᕐᒪᑕ ᐅᒥᐅᔭᐅᑉ ᓄᓇᓕᖓᑕ ᐊᕙᑖᓂ ᐊᒻᒪᓗ ᑖᒃᑯᐊ ᑕᑯᑎᑦᓯᒍᑎᖃᓚᐅᔪᕗᑦ ᓄᐃᑕᐅᓯᒪᔪᓂᒃ ᐊᒻᒪᓗ 
ᓯᕗᓂᕐᒥ ᐱᓇᓱᐊᕐᑕᐅᒐᔭᕐᑐᓂᒃ;  

• ᖃᐅᔨᓴᕐᓂᖃᓚᐅᔪᔪᖅ ᐳᓛᕐᑎᓂᒃ ᖃᐅᔨᒍᒪᑦᓱᒋᑦ ᐅᐱᒍᓲᑎᖏᑦ ᒥᕐᖑᐃᓯᕐᕕᓃᒍᑎᒥᓂ. ᓄᐃᑕᐅᔪᑦ 
ᑐᑭᓯᓂᐊᕐᑕᐅᓂᖏᑦ ᐃᑲᔪᓚᖓᔪᑦ ᐱᓇᓱᖃᑎᒌᑦ ᐱᐅᓯᒋᐊᕐᑎᓯᓂᖓᓂᒃ ᐳᓛᑏᑦ ᕐᖃᐅᔨᒍᑎᖏᓐᓂᒃ ᐊᒻᒪᓗ 
ᐊᑦᑕᓇᖕᖏᓂᖓᓂᒃ;  

• ᑲᔪᓯᑎᑦᓯᓂᖅ ᓄᑖᒥᒃ ᓂᐅᕐᕈᓯᕐᓂᒥᒃ ᐊᑐᕐᕕᓴᒥᒃ ᐊᑐᓂ ᒥᕐᖑᐃᓯᕐᕕᒥ ᐊᒻᒪᓗ ᑰᑦᔪᐊᒥ ᐅᓪᓗᒥ ᐱᓇᓱᑦᑕᐅᔪᖅ;  
• ᐊᖏᖃᑎᒌᓐᓂᓕᐅᓚᐅᔪᔪᑦ MELCCFP-ᑯᑎᒍᑦ ᐱᑦᔪᑎᓕᒻᒥᒃ ᐊᒥᕐᖄᕈᑎᖃᕐᓂᒥᒃ ᖃᐅᔨᒪᔭᑦᓴᓂᒃ ᐊᓂᐊᔪᓂᒃ 

ᓄᓇᕕᐅᑉ ᒥᕐᖑᐃᓯᕐᕕᖏᑕ ᓯᓚᓐᓂᐊᕈᑎᖏᓐᓂᒃ. ᑖᒃᑯᐊ ᖃᐅᔨᒪᐅᑏᑦ ᑐᓴᕐᓴᐅᖃᑦᑕᓂᐊᓕᕐᑐᑦ ᖃᕆᑕᐅᔭᓄᑦ 
ᐱᑐᕝᕕᔪᐊᒥ ᑕᑯᑦᓴᐅᓗᑎᓪᓗ ᐃᓄᓕᒫᓄᑦ 

• ᐱᒋᐅᕐᓴᕈᑏᑦ ᒪᓂᓚᐅᔪᔪᑦ ᒥᕐᖑᐃᓯᕐᕕᓂ ᐱᓇᓱᑦᑎᓕᒫᓄᑦ ᓯᕗᓕᓲᓄᑦ ᐳᓛᕐᑐᓂᒃ ᐊᕐᖁᑎᖃᖕᖏᑐᒥ ᐃᖏᕐᕋᔫᑦ 
ᐊᑐᕐᓱᒋᑦ.  ᑖᓐᓇ ᒪᕐᕉᓂᒃ ᐅᓪᓗᑐᕐᑐᖅ ᐊᑐᓪᓗᑐᕆᐊᓕᒃ ᐱᒋᐅᕐᓴᑎᑦᓯᒍᑎ ᒪᓂᓚᕿᓚᐅᔪᔪᖅ ᒪᓕᒍᑕᐅᑦᓱᓂ ᓄᑖᒥᒃ 
ᐱᖁᔭᒥᒃ VHR-ᓄᑦ ᐱᖁᔭᖅ 71, ᓴᓇᔭᕕᓂᕐᒥᒃ  CQRHT-ᑯᓐᓄᑦ; 

• ᐃᓚᐅᓚᐅᔪᔪᑦ ᑐᓴᐅᒪᑎᑦᓯᒐᓱᐊᕐᓂᒧᑦ ᐊᑦᔨᒌᖕᖏᑐᓂᒃ ᐆᒪᔪᖃᐅᑎᐅᑉ ᑯᐯᒻᒥ ᐅᒃᑯᐃᕕᖓᓂᒃ ᖃᕆᑕᐅᔭᓄᑦ 
ᐱᑐᕝᕕᔪᐊᒥ; 

• ᓄᓇᕕᒻᒥ ᒥᕐᖑᐃᓯᕐᕖᑦ ᓵᖃᓛᕐᑐᑦ ᒪᓐᑐᔨᐊᓪᒥ ᐊᓂᔮᖕᖑᐊᕕᓐᓂᒃ ᑕᑯᓐᓇᑎᑦᓯᓂᖃᓕᕐᐸᑕ ᒫᑦᔨ 25-ᒥ 26-ᒥᓗ 
ᑫᓪᓗᐊᕕᒋᓗᒍ ᓂᐅᕐᕈᑎᑦᓴᓂᒃ ᒥᕐᖑᐃᓯᕐᕕᓂ ᐱᔭᑦᓴᓂᒃ.  

 
ᐱᖑᐊᓗᐃᑦ 
 
• ᐳᓛᕐᑐᖃᓚᐅᔪᖕᖏᑐᖅ ᒥᕐᖑᐃᓯᕐᕕᒥ, 60 ᐳᓛᓚᐅᔪᔪᑦ ᑐᑭᓯᓂᐊᕐᕕᖓᓂᒃ; 
• ᐃᓚᒋᓕᐅᑎᑦᓯᐊᓂᕐᒧᑦ ᑲᑎᒪᔨᐊᐲᑦ ᑲᑎᒪᓂᖓᑦ ᐊᑐᓚᐅᔪᔪᖅ ᑲᖏᕐᓱᔪᐊᒥ ᓄᕕᒻᐱᕆ 14-ᒥ. ᐅᖄᒍᑕᐅᔪᑦ 

ᐃᓚᖃᓚᐅᔪᔪᑦ ᐳᓛᕐᑐᓂᒃ ᑭᓯᒍᑎᓂᒃ ᐊᒻᒪᓗ ᒥᕐᖑᐃᓯᕐᕖᑦ ᐃᖏᕐᕋᓂᖓᓂᒃ, ᓄᖑᑎᕆᕐᑌᓕᓂᕐᒥᒃ ᐊᒻᒪᓗ 
ᐃᓕᓐᓂᐊᑎᑦᓯᒍᑎᓂᒃ ᐱᓇᓱᐊᕐᓂᐅᑉ ᑐᓴᕐᑕᐅᒍᑎᖏᓐᓂᒃ, ᒥᕝᕕᒃ ᓄᑦᑎᕋᔭᕐᓗᒍ ᐃᓂᑦᓴᐅᒍᓇᕐᓂᒃ, ᑖᕐᑐᒥᒃ 
ᕿᓚᖃᕐᓂᐅᑉ ᐱᐅᓕᒪᓂᖓᑕ ᐱᓇᓱᑦᑕᐅᒍᑎᖓᓂᒃ, ᓄᑖᖕᖑᐃᒋᐊᕈᑎᓂᒃ ᐊᒻᒪᓗ ᐱᐅᓯᒋᐊᕈᑎᓂᒃ ᐋᕐᕿᕆᐊᓕᓐᓂᒃ 
ᑐᑭᓯᓂᐊᕐᕕᐅᑉ ᐃᓗᐊᓂ; 

• MELCCFP-ᑯᑦ ᑭᒡᒐᖏᑦ ᓄᕕᒻᐱᕆ 14-ᒥ ᑲᑎᒪᑦᓯᓚᐅᔪᔪᑦ ᐱᖑᐊᓗᓐᓂ ᐱᓇᓱᑦᑎᓂᒃ, ᓄᖑᑎᕆᑦᑌᓕᓂᕐᒥᒃ 
ᐊᒻᒪᓗ ᐃᓕᓐᓂᐊᑎᑦᓯᓂᕐᒥᒃ ᖃᐅᔨᒪᔨᒥᒃ ᐊᒻᒪᓗ ᑐᑭᒧᐊᑦᑎᓯᔨᒧᑦ ᐃᑲᔪᕐᑎᒥᒃ ᐅᖄᖃᑎᖃᕐᓱᑎᒃ 
ᓄᑕᐅᓯᓕᑎᕆᐊᕐᓯᒪᔪᓂᒃ ᐃᓂᖃᕐᕕᓭᑦ ᑫᒥᑕᐅᒪᒍᑎᖏᓐᓂᒃ ᓄᐃᑕᐅᓛᕐᑐᓂᒃ ᑭᖑᓪᓕᒥᒃ ᐃᓚᒋᓕᐅᑎᑦᓯᐊᓂᕐᒧᑦ 
ᑲᑎᒪᔨᐊᐲᑦ ᑲᑎᓕᕐᒥᐸᑕ ᔫᓂᒥ;  

• ᒥᕐᖑᐃᓯᕐᕕᐅᑉ ᐱᓇᓱᑦᑎᖏᑦ ᓯᑕᒪᕕᑦᓱᑎᒃ ᑕᑯᑎᑦᓯᒍᑎᓂᒃ ᐊᑐᖃᑦᑕᓚᐅᔪᔪᑦ ᐊᕐᓴᓂᖅ ᐃᓕᓐᓂᐊᕕᒻᒥ 
ᐊᑦᑐᐊᑎᓪᓗᒋᑦ ᐊᑦᔨᒌᖕᖏᑐᓄᑦ ᐅᖄᒍᑎᑦᓴᓄᑦ ᐃᓄᐃᑦ ᐃᓗᕐᖁᓯᖓᓂᒃ ᑲᒪᔪᓄᑦ; 

• ᐊᓪᓚᕕᓕᕆᐅᑎᓄᑦ ᐱᓪᓗᑯᒋᐊᓕᓐᓂᐊᑎ ᐊᒻᒪᓗ ᐃᖏᕐᕋᑎᑦᓯᓂᕐᒥᒃ ᑐᑭᒧᐊᑦᑎᓯᔨ ᐱᔭᕇᓚᐅᔪᔫᒃ 
ᖃᐅᔨᒪᒋᐊᑐᓂᕐᓴᒥᒃ ᓄᓇᑐᐃᓐᓇᒥ ᐋᓐᓂᐊᔪᓕᕆᓂᒃᑯᑦ ᐃᓕᓐᓂᐊᕈᑎᒥᒃ ᑲᖏᕐᓱᔪᐊᒥ ᓄᕕᒻᐱᕆᐅᑎᓪᓗᒍ. 
  

ᑰᕈᕐᔪᐊᖅ   
• ᐳᓛᕐᑐᖃᓚᐅᔪᖕᖏᑐᖅ ᒥᕐᖑᐃᓯᕐᕕᒥ, 33 ᐳᓛᓚᐅᔪᔪᑦ ᑐᑭᓯᓐᓇᑎᑦᓯᕕᖓᓂᒃ ᑖᒃᑯᓇᓂ ᐅᓪᓗᓂ; 
• ᐃᓚᒋᓕᐅᑎᑦᓯᐊᓂᕐᒧᑦ ᑲᑎᒪᔨᐊᐲᑦ ᑲᑎᒪᓂᖓᑦ ᐊᑐᓚᐅᔪᔪᖅ ᑲᖏᕐᓱᐊᓗᒃᔪᐊᒥ ᓄᕕᒻᐱᕆ 16-ᒥ. ᐅᖄᒍᑕᐅᔪᑦ 

ᐃᓚᖃᓚᐅᔪᔪᑦ ᑕᑯᓐᓇᑎᑦᓯᒍᑎᒥᒃ ᓄᖑᑎᕆᑦᑌᓕᓂᒃᑯᑦ ᐱᓇᓱᑦᑕᐅᓯᒪᔪᓂᒃ 2022-ᒥ, ᐅᖃᕆᐊᑭᓪᓕᑎᕐᓯᒪᔪᓂᓪᓗ 

ᐅᐱᕐᖔᑯᑦ ᐃᖏᕐᕋᑎᑦᓯᓂᐅᓚᐅᔪᔪᓂᒃ ᐊᒻᒪᓗ ᑭᓯᑕᐅᓚᐅᔪᔪᓂᒃ, ᑐᓴᕈᑎᖃᕐᓂᒥᒃ ᒥᕐᖑᐃᓯᕐᕕᐅᑉ ᐃᓗᐊᓂ, 
ᐃᓂᑦᓴᓕᐅᕐᓯᒪᓂᕐᒥᓗ;  

• ᕿᒥᕐᕈᓂᖅ ᐱᕕᖃᕐᓂᒥᒃ ᐱᕙᓪᓕᐊᒐᔭᕐᓗᓂ ᖃᐅᔨᓴᕐᑎᓯᒍᑎᒥᒃ ᐱᑦᔪᑎᖃᕐᑎᓗᒍ 2022-ᒥ ᓇᐹᕐᑐᐃᑦ 
ᐃᑯᐊᓪᓚᓂᕆᓚᐅᔪᔭᖓᓂᒃ ᖂᕈᕐᔪᐊᒥ ᑲᔪᓯᑎᑕᐅᔪᖅ ᓄᖑᑎᕆᑦᑌᓕᓂᕐᒥᒃ ᐊᒻᒪᓗ ᐃᓕᓐᓂᐊᕈᑎᖃᕐᓂᒥᒃ 
ᖃᐅᔨᒪᔨᒧᑦ. 

• ᑐᐱᖅ ᑐᐱᑐᐃᓐᓇᖅ ᓇᑉᐸᑕᐅᓚᐅᔪᔪᑦ ᖃᒪᓂᐊᓗᒻᒥ ᐊᑐᕈᒫᕐᓂᐊᑎᓪᓗᒍ ᓄᓇᓕᒻᒥᐅᓄᑦ ᐊᒻᒪᓗ ᐱᒋᐊᓛᕐᑐᓄᑦ 
ᓂᐅᕐᕈᑕᐅᓯᒪᔪᓄᑦ ᐊᑐᕐᑕᐅᓛᕐᑎᓗᒋᑦ ᑲᖏᕐᓱᐊᓗᒃᔪᐊᑉ ᐊᒻᒪᓗ ᖁᕐᓗᑐᐊᕐᔫᑉ ᐊᑯᓐᓂᖓᑕ ᕿᑎᖓᓂ 100 km-ᓄᑦ 
ᑕᕐᓯᕕᒻᒥ; 

• ᐅᐸᓗᙰᔭᕈᑏᑦ ᙯᔪᒥ ᐅᑭᐅᒥ ᓂᐅᕐᕈᓯᕈᑎᓄᑦ ᐱᒋᐊᕐᓯᒪᓕᕐᑐᑦ: ᖃᒧᓯᐅᕐᑐᑦ, ᓯᑭᑑᓂᒃ ᓴᓇᔪᑦ, 
ᐱᖁᑎᑦᓴᓂᐊᕐᓱᑎᓪᓗ ᐊᒻᒪᓗ ᑎᑭᓭᕋᓕᑦᓱᑎᒃ ᐊᑐᕐᑐᓴᓂᒃ ᐅᑭᐅᒥ ᓂᐅᕐᕈᑐᓕᕆᐅᑎᓄᑦ.  
 

ᐅᓕᑦᑕᓂᐊᔭᓕᒃ  
• ᐳᓛᕐᑐᖃᓚᐅᔪᖕᖏᑐᖅ ᒥᕐᖑᐃᓯᕐᕕᒥ ᑖᒃᑯᓇᓂ ᐅᓪᓗᓂ;  
• ᐃᓚᒋᓕᐅᑎᑦᓯᐊᓂᕐᒧᑦ ᑲᑎᒪᔨᐊᐲᑦ ᑲᑎᒪᓂᖓᑦ ᐊᑐᓚᐅᔪᔪᖅ ᑰᑦᔪᐊᒥ ᓄᕕᒻᐱᕆ 18-ᒥ. ᐅᖄᒍᑕᐅᔪᑦ 

ᐃᓚᖃᓚᐅᔪᔪᑦ ᑕᑯᓐᓇᑎᑦᓯᒍᑎᓂᒃ ᓄᖑᑎᕆᑦᑌᓕᓂᒃᑯᑦ ᐱᓇᓱᑦᑕᐅᓯᒪᔪᓂᒃ 2022-ᒥ, ᐅᖃᕆᐊᑭᓪᓕᑎᕈᑎᓂᓪᓗ 
ᐅᐱᕐᖔᑯᑦ ᐊᐅᓚᑕᐅᓂᖓᓄᑦ, ᐱᕙᓪᓕᐊᓂᕐᒥᒃ ᓇᑉᐸᑎᕐᓯᒪᒍᒫᕐᑐᓂᒃ ᖃᒪᓂᐊᓘᑉ ᒥᑦᓵᓂ ᐊᒻᒪᓗ ᓄᐃᒍᒫᕐᑐᒥᒃ 
ᓄᓇᕕᒻᒥ ᒥᕐᖑᐃᓯᕐᕖᑦ ᐃᓪᓗᔪᐊᖓᓂᒃ ᑰᑦᔪᐊᒥ. ᐅᓕᑦᑕᓂᐅᔭᓕᐅᑉ ᐃᓂᓪᓚᖓᐅᑎᒻᒪᕆᖏᓐᓂᒃ ᐸᕐᓇᓯᒪᐅᑎ 
ᐱᔭᕇᕐᓯᒪᓕᕐᑐᖅ ᐊᒻᒪᓗ ᓯᑯᑦᓴᔭᒧᑦ ᐊᓪᓚᓯᒪᔪᑦ ᐊᑦᔨᖏᑦ ᐁᑦᑐᑑᑕᐅᓯᒪᓕᕐᓱᑎᒃ ᐃᓚᐅᔪᓄᑦ;   

• ᓄᖑᑎᕆᑦᑌᓕᓂᕐᒥᒃ ᐊᒻᒪᓗ ᐃᓕᓐᓂᐊᕈᑎᖃᕐᓂᒥᒃ ᖃᐅᔨᒪᔨ ᑲᑎᒪᑦᓯᓚᐅᔪᔪᖅ ᑳᒍᐊᒍᐊᑦᓯᑲᒪᒃ ᑭᒡᒐᖓᓂᒃ 
ᐱᑦᔪᑎᖃᕐᑎᓗᒍ ᓄᐃᒍᒫᕐᑐᒥᒃ ᑕᑯᔭᑦᓴᖃᐅᑎᒥᒃ ᓄᓇᓕᖓᓂ ᐱᕙᓪᓕᐊᒍᑕᐅᒋᐊᓕᒻᒥᒃ. 

 
ᑐᕐᓱᔫᖅ 
• 21 ᐳᓛᕆᐊᓚᐅᔪᔪᑦ ᒥᖕᖑᐃᓯᕐᕕᒧᑦ, ᐳᓛᕐᑐᖃᓚᐅᔪᖕᖏᑐᖅ ᑐᑭᓯᓂᐊᕐᕕᖓᓂᒃ ᑖᒃᑯᓇᓂ ᐅᓪᓗᓂ;  
• ᓄᐃᑕᕕᓃᑦ Edna-ᓂᒃ ᑲᒪᒍᑎᓄᑦ ᖃᓯᒋᐊᓂᒃ ᑐᕐᓱᔫᑉ ᒥᕐᖑᐃᕕᕐᖓᑕ ᐃᓗᐊᓂ ᑕᑯᓚᐅᔪᔪᑦ ᖃᓯᒋᐊᖃᕐᓂᖓᓂᒃ 

Lake Bourdel ᑕᓯᖓᓂ, ᐸᑎᕐᑑᑉ ᑰᖓᓃᑦᑐᒥ, ᖃᓯᒋᐊᓕᒻᒥ ᒥᕐᖑᐃᓯᕐᕕᐅᑉ ᓯᓚᑖᓂᐊᐱᒃ. ᐃᑉᐱᒋᔭᐅᓂᖏᑦ 
ᑲᔪᓯᓚᖓᔪᑦ ᐊᕐᕌᒍᒥ ᑕᒡᒐᓂ ᐃᓚᐅᓗᑎᑦ ᐊᑯᓂᐅᔪᒧᑦ ᓄᖑᑎᕐᑌᓕᒋᐊᓕᓐᓂᒃ ᐸᕐᓇᓯᒪᐅᑎᒧᑦ ᒥᕐᖑᐃᓯᕐᕕᒥ; 

• ᑐᕐᓱᔫᖅ ᒥᕐᖑᐃᓯᕐᕕᐅᑉ ᐱᓇᓱᑦᑎᖏᑦ ᓄᑦᑎᓚᐅᔪᔪᑦ ᒥᕐᖑᐃᓯᕐᕕᐅᑉ ᓯᓂᑦᑕᕕᖓᓄᑦ ᐸᕐᖄᕈᑎᕐᓗᑎᓪᓗᒍ 
ᐃᓪᓗᔪᐊᖓᑦ ᓄᕕᒻᐱᕆᐅᑉ ᐃᓗᐊᓂ. ᐱᓇᓱᑦᑎᖏᑦ ᑌᑲᓃᓪᓗᑎᒃ ᐱᓇᓱᐊᓚᖓᔪᑦ ᐅᑭᐅᖑᓂᖓᓂ; 

• ᒥᕐᖑᐃᓯᕐᕕᒥᒃ ᒪᑭᑕᑦᓯᓂᒃᑯᑦ ᐱᓪᓗᑯᒋᐊᓕᓐᓂᐊᑎ ᐊᒻᒪᓗ ᒥᕐᖑᐃᓯᕐᕕᐅᑉ ᓴᐳᒻᒥᔨᖏᑦ ᓴᓇᒋᐊᓯᓚᐅᔪᔪᑦ 
ᓴᕕᕋᔭᐅᑦᓱᓂ ᐊᒻᒪᓗᑭᑕᐅᓕᖓᔪᒥᒃ ᖁᓛᓕᒻᒥᒃ ᐃᑎᕐᓯᕕᒻᒥᒃ ᐃᓪᓗᔪᐊᖓᑕ ᓴᓂᐊᓂ ᓄᕕᒻᐱᕆᐅᑉ ᐃᓗᐊᓂ 
ᑭᓯᐊᓂ ᓄᕐᖃᐅᔨᑫᓐᓇᓗᑎᒃ ᑭᓯᐊᓂᐅᓚᐅᔪᔪᑦ ᓄᓇ ᖁᐊᕐᐸᓕᐊᓕᕐᒪᑦ. ᐱᓇᓱᑦᑕᐅᓂᖓ ᑲᔪᓯᓚᖓᔪᖅ 2023-ᒥ; 

• ᓴᐳᒻᒥᔩᑦ ᐁᓚᐅᔪᔪᑦ ᓱᒃᑯᖅ ᐃᓪᓗᐊᐱᒻᒧᑦ ᓴᓇᒋᐊᕐᑐᓱᑎᒃ ᖁᐊᕐᓯᒪᔪᒥᒃ ᐅᕐᓱᖓᑕ ᑐᕐᓱᐊᖓᓂᒃ ᔭᓄᐊᕆᐅᑉ 
ᐃᓗᐊᓂ.  
 

 
 
ᐱᑦᔪᔨᕕᐅᑉ ᐱᓇᓱᑦᑎᖏᑦ 
 
ᑐᑭᒧᐊᑦᑎᓯᔨᒃ, ᒫᑯᓯ ᕿᓰᖅ, ᑲᖏᕐᓱᔪᐊᖅ, mqisiiq@krg.ca, 819-338-3282, ᐅᐃᒍᖓ 223 
ᐃᑲᔪᕐᑎ ᑐᑭᒧᐊᑦᑎᓯᔨᒧᑦ, ᓄᑕᐅᓯᓕᕈᓐᓇᑐᓂᑦ ᐱᑦᓴᓕᕆᕕᒃ, ᓯᑎᕙᓐ ᑲᓓᔅᑦ, ᑰᑦᔪᐊᖅ, skleist@krg.ca, ᐅᐃᒍᖓ: 
2356 
ᐃᑲᔪᕐᑎ ᑐᑭᒧᐊᑦᑎᓯᔨᒧᑦ, ᐊᕙᑎᓕᕆᓂᖅ ᐊᒻᒪᓗ ᓄᓀᑦ, ᕕᕈᓂᒃ ᔨᓪᐯᕐ, ᑰᑦᔪᐊᖅ, vgilbert@krg.ca, ᐅᐃᒍᖓ: 2324 
ᐃᑲᔪᕐᑎ ᑐᑭᒧᐊᑦᑎᓯᔨᒧᑦᑉ, ᒥᕐᖑᐃᓯᕐᕕᓂᒃ ᐊᐅᓚᑦᓯᓂᖅ, ᑲᑎᕆᓐ ᓄᐊᓯᐅ, ᑰᑦᔪᐊᖅ, cnoiseux@krg.ca, ᐅᐃᒍᖓ: 
2280 

ᐊᓪᓚᑎᓂᒃ ᐊᑕᐅᑦᓯᑯᓕᕐᑎᓯᔨᒃ, ᐃᓄᖃᖕᖏᑐᖅ 

ᐊᓪᓚᕕᓕᕆᐅᑎᓄᑦ ᐱᓪᓗᑯᑦᑐᓕᕆᔩᑦ, 
ᐋᓂ ᔪᐊᓇᓯ Jr, ᑰᑦᔪᐊᖅ, ajohannesjr@krg.ca, ᐅᐃᒍᖓ: 2265  
ᒥᐊᔨᐋᓐ ᐋᓇᓈᒃ, ᑰᑦᔪᐊᖅ, myannanack@krg.ca, ᐅᐃᒍᖓ: 2392 

 
ᐆᒪᔪᕐᓂᐊᑎᓂᒃ ᓴᐳᒻᒥᐅᑏᑦ ᐱᓂᐊᕈᑎᖓ 
ᐊᑕᐅᑦᓯᑰᕐᑎᓯᔨ, ᐱᐊᑦᓯ ᐴᑎ, ᑰᑦᔪᐊᖅ, bberthe@krg.ca, ᐅᐃᒍᖓ: 2405 

HSP ᓄᓇᓕᓕᒫᓂᒃ ᑲᒪᔩᒃ 
ᓘᓯ ᕿᑎᖅ, ᖁᐊᕐᑕᖅ lkritik@krg.ca, 819-492-9056 
ᐃᓐᓄᓯᒪᖕᖏᑐᖅ 
 
ᐆᒪᔪᐃᑦ ᓴᐳᒻᒥᔨᖏᑦᑕ ᐊᑕᐅᑦᓯᑯᓕᕐᑎᓯᔨᖓ 
ᒣᑯᓪ ᑳᒧᕋᓐ, ᓴᓪᓗᐃᑦ, mcameron@krg.ca 819-255-8627/8801 ᐅᐃᒍᖓ: 227 
ᓴᐳᒻᒥᔩᑦ 
ᐃᓓᑦᔭ ᐃᑦᑐᒃ, ᑲᖏᕐᓱᐊᓗᑦᔪᐊᖅ, eetok@krg.ca, 819-337-5508 
ᐃᓐᓄᓯᒪᖕᖏᑐᖅ, ᑰᑦᔪᐊᖅ 
ᐅᐃᓕ ᑫᓐ, ᑕᓯᐅᔭᖅ, 819-633-5312 
ᐊᐅᐸᓗᒃ, ᐃᓐᓄᓯᒪᖕᖏᑐᖅ, 
ᔦᐱᑎ ᐋᓇᖃᑕᒃ, ᑲᖏᕐᓱᒃ, zannahatak@krg.ca, 819-935-4571 
ᓅᒪ ᐊᕐᓇᑐᒃ, ᖁᐊᕐᑕᖅ, narnatuk@krg.ca, 819-492-9136   
ᒫᓯᐅ ᐋᕐᖓᒃ, ᑲᖏᕐᓱᔪᐊᖅ, marngak@krg.ca, 819-338-0630 
ᐳᑐᓕᒃ ᑳᒧᕋᓐ, ᓴᓪᓗᐃᑦ, pcameron@krg.ca, 819 255 8801 ᐅᐃᒍᖓ 231 
ᒫᑯᓯ ᐃᐊᔅᑯᐹᓇᐅᓕᑦᑐᒃ, ᐃᕗᔨᕕᒃ, mnaulituk@krg.ca 819-922-0665 
ᐁᓐᓇᓕᒃ ᐊᓓᑯ, ᐊᑯᓕᕕᒃ, halayco@krg.ca, 819-496-2735 
ᑯᓗ ᐃᐊᔅᑯᐹ ᑐᑲᓚᒃ, ᐳᕕᕐᓂᑐᖅ, ktukalak@krg.ca  
ᔮᓂ ᒣᓇ, ᐃᓄᒃᔪᐊᒃ, jmina@krg.ca, 819-254-8429 
ᓵᓗᒪᓐ ᒫᔅᑎ, ᑰᑦᔪᐊᕌᐱᒃ, smasty@krg.ca, 819-929-9982 
ᐆᒪᔪᐃᑦ ᐱᓪᓗᑯᑦᑐᓂᐊᕐᑎᖏᑦ 
ᓵᓕ ᖁᒫᓗᒃ, ᐅᒥᐅᔭᖅ, ckumarluk@krg.ca, 819-331-7078 
  
ᓄᓇᐅᑉ ᐊᑐᕐᑕᐅᓂᖓ  
ᐊᑕᐅᑦᓯᑰᕐᑎᓯᔨᒃ, ᔨᐊᕈᒥ ᓘᐊᑉ, ᑰᑦᔪᐊᖅ, jloeub@krg.ca, ext.: 2371 
ᐸᕐᓇᑏᑦ  
ᐃᒥᓕ ᑕᓪᐱ-ᑑᒃᑲᑦ, ᑰᑦᔪᐊᖅ, edturcotte@krg.ca,  ᐅᐃᒍᖓ: 2360 
ᐃᒥᓪ ᒪᖂ, ᑰᑦᔪᐊᖅ, emaheu@krg.ca ext : 2345 
ᐃᓐᓄᓯᒪᖕᖏᑐᖅ  
ᐱᓇᓱᐊᒐᑦᓴᓂᒃ ᑲᒪᔨᒻᒪᕆᒃ, ᐃᓐᓄᓯᒪᖕᖏᑐᖅ  
ᓄᓇᖕᖑᐊᓕᐅᕈᑎᒥᒃ Geomatics ᖃᐅᔨᒪᔨ, ᐃᓄᓯᒪᖕᖏᑐᖅ  
ᒥᕐᖑᐃᓯᕐᕕᓂᒃ ᐸᕐᓇᑎ, ᒥᐊᔨᐋᓐ ᕆᑳ, ᑰᑦᔪᐊᖅ, mricard@krg.ca, ᐅᐃᒍᖓ: 2254  

 
ᐊᕙᑎᓕᕆᓂᖅ 
ᖃᐅᔨᒪᔩᑦ 
ᑯᓘᑦ ᑌᕈᓰ, ᑰᑦᔪᐊᖅ, cdesrochers@krg.ca, ᐅᐃᒍᖓ: 2360 
ᐊᒃᓓ ᐴᓰ-ᑎᐊᓪᒥᐅᔅ, ᑰᑦᔪᐊᖅ, abtelmosse@krg.ca, ᐅᐃᒍᖓ: 2353 (ᐱᐊᕋᕐᑕᓂᕐᒧᑦ ᕿᑲᑫᓐᑐᖅ) 
ᐃᐊᓐ ᓚᐳᐊᓐᑦ, ᓄᓇᕕᒃ, ilapointe@krg.ca 
ᐋᒪᑦ ᑲᐅᑭ, ᑰᑦᔪᐊᖅ, akouki@krg.ca ᐅᐃᒍᖓ: 2316 
ᐱᓇᓱᐊᑦᓴᓂᒃ ᑲᒪᔨᒻᒪᕆᒃ, ᑳᑕᕆᓐ ᒫᑑ, ᑰᑦᔪᐊᖅ, kmatteau@krg.ca ext: 2599 
ᑭᑭᐊᒃᓴᔦᑦ ᐊᑐᕆᐊᓕᕐᕿᔭᐅᓂᑦᓴᖏᓐᓄ ᓯᕗᒧᐊᕐᑎᓯᔨᒃ, ᐄᕝ ᐱᑖ ybedard@krg.ca 
ᐱᓪᓗᑯᒋᐊᓕᓐᓂᐊᑎᒃ, ᐱᐊᕐ ᔭᓐᑦ, ᑰᑦᔪᐊᖅ, pgentes@krg.ca, ᐅᐃᒍᖓ: 2217 
ᐱᓪᓗᑯᒋᐊᓕᓐᓂᐊᑎᒃ, ᐃᓐᓄᓯᒪᖕᖏᑐᖅ  
ᓄᓇᕕᒻᒥ ᐃᓄᐃᑦ ᖃᐅᔨᓴᕐᑕᐅᓂᑎᑎᒍᑦ ᖃᐅᔨᒪᑎᑦᓯᔨᖓ, ᒫᓂᑲ ᓇᓴᒃ, ᑰᑦᔪᐊᖅ, mnashak@krg.ca, ᐅᐃᒍᖓ: 2276 
ᓄᓇᕕᒻᒥ ᓯᓚᐅᑉ ᐊᓯᑦᔨᓂᖓ ᐱᑦᔪᑎᒋᓗᒍ ᒥᓇᕋᕐᑎ, ᐃᓐᓄᓯᒪᖕᖏᑐᖅ  

 
ᓄᓇᕕᒻᒥ ᒥᕐᖑᐃᓯᕐᕖᑦ 
ᐊᑕᐅᑦᓯᑰᕐᑎᓯᔨ ᐊᐅᓚᑦᓯᔨᓂᒃ, ᐃᓐᓄᓯᒪᖕᖏᑐᖅ  
ᐃᓕᓐᓂᐊᕈᑎᓂᒃ ᐊᒻᒪᓗ ᓄᖑᑎᕆᑦᑌᓕᓂᕐᒥᒃ ᖃᐅᔨᒪᔩᑦ 
ᐃᓖᔅ ᕆᐆ-ᐹᑭᐊᑦ, ᑰᑦᔪᐊᖅ, epaquette@krg.ca, ᐅᐃᒍᖓ: 2335 (ᐱᐊᕋᕐᑖᑐᒧᑦ ᕿᑲᕈᑎᒥᒃ ᐊᑐᕐᑐᖅ) 
ᐅᓕᕕᐄ ᑳᒧᕋᓐ-ᑐᕈᑎᐊᓪ, ᑰᔾᔪᐊᖅ, otrudel@krg.ca, ext.:2335. 
ᐃᓴᐱᐊᓪ ᐳᕌᑦ, ᑰᑦᔪᐊᖅ, ipratte@krg.ca, ext. 2321 

ᓂᐅᕕᕐᑐᓂᒃ ᐱᒍᑦᔨᔨ/ᓂᐅᕐᕈᑎᑦᓴᓂᒃ ᑲᒪᔨ, ᓘᓯ ᐁᐸᕋᖄᒻ, ᑰᑦᔪᐊᖅ, labraham@krg.ca, ᐅᐃᒍᖓ: 2339 
ᐳᓛᕐᑐᑦ ᖃᐅᔨᒍᑎᖏᓐᓄᑦ ᐱᓪᓗᑯᑦᑐᓕᕆᔨ, ᔨᐊᓂᕙ ᓯᒫᕐᑦ, jsimard@krg.ca, ext.: 2492 
ᓯᖁᒥᓯᒪᔪᕐᓂᐊᑏᑦ ᐱᓪᓗᑯᑦᑐᓕᕆᔨᒃ, ᑯᕆᔅᑎᐊᓐ ᐱᑎᐊᔅ, ᑰᑦᔪᐊᖅ, cbettez@krg.ca, ᐅᐃᒍᖓ: 2266  
ᐊᑦᑕᓀᓐᓂᒥᒃ ᐊᒻᒪᓗ ᓇᑉᐸᑕᐅᒪᔪᓂᒃ ᖃᐅᔨᒪᔨ, ᑳᑉᕆᐊᓚ ᕉᖄᔅ-ᐄᕕᐊ, ᑰᑦᔪᐊᖅ grojashevia@krg.ca,  
ᐃᓕᓐᓂᐊᕈᑎᓄᑦ ᐱᓪᓗᑯᑦᑐᓕᕆᔨ, ᐹᑦᑕᕆᒃ ᒫᓪᑌ, ᑰᑦᔪᐊᖅ pmaltais@krg.ca ᐅᐃᒍᖓ 2343 

 
ᐱᖑᐊᓗᐃᑦ ᒥᕐᖑᐃᓯᕐᕕᒃ 
ᑐᑭᒧᐊᑦᑎᓯᔨ, ᒥᐊᕆ ᐊ. ᐱᓗᕐᑑᑦ, ᑲᖏᕐᓱᔪᐊᖅ, mpilurtuut@krg.ca, 819-338-3282 
ᐃᖏᕐᕋᑎᑦᓯᔨᓂᒃ ᐊᑕᐅᑦᓯᑰᕐᑎᓯᔨ, ᔦᒻᔅ ᑯᔩᒃ, jgreig@krg.ca, 819-338-3282 
ᐳᓛᕐᑐᑦ ᖃᐅᔨᒍᑎᖏᓐᓂᑦ ᑲᒪᔨ, ᒫᓕ ᑐᑭᕐᕿ, ᑲᖏᕐᓱᔪᐊᖅ, mtukirqi@krg.ca, 819-338-3282  
ᐊᓪᓚᕕᓕᕆᐅᑎᓄᑦ ᐱᓪᓗᑯᑦᑐᓕᕆᔩᑦ:   
ᒪᑎᓪᑕ ᑕᕐᕿᐊᐱᒃ, ᑲᖏᕐᓱᔪᐊᖅ, mtukkiapik@krg.ca 819-338-3282 
ᖁᓪᓕᒃ ᑭᐊᑌᓐᓇᖅ, ᑲᖏᕐᓱᔪᐊᖅ, qkiatainaq@krg.ca, 819-338-3282 
ᒥᕐᖑᐃᓯᕐᕕᒥ ᐆᒪᔪᓕᕆᔩᑦ:   
ᓄᐊ ᐋᓇᖃᑕᒃ, ᑲᖏᕐᓱᔪᐊᖅ, nannahatak@krg.ca, 819-338-1295  
ᐋᑕᒥ ᑐᓂᖅ, ᑲᖏᕐᓱᔪᐊᖅ, atuniq@krg.ca, 819-338-1295 
ᐃᓐᓄᓯᒪᖕᖏᑐᖅ  

 
ᑰᕈᕐᔪᐊᑉ ᐊᒻᒪᓗ ᐅᓕᑦᑕᓂᐅᔭᓕᐅᑉ ᒥᕐᖑᐃᓯᕐᕕᒋᒃ 
ᑐᑭᒧᐊᑦᑎᓯᔨ, ᓵᓕ ᒪᓂᒃ, ᑲᖏᕐᓱᐊᓗᑦᔪᐊᖅ, cmunick@krg.ca, 819-337-5454  
ᐃᖏᕐᕋᑎᑦᓯᔨᓂᒃ ᐊᑕᐅᑦᓯᑰᕐᑎᓯᔨ, ᔮᕆ ᓚᑐᒃ, ᑲᖏᕐᓱᐊᓗᑦᔪᐊᖅ, jleduc@krg.ca, 819-337-5454 
ᐳᓛᕐᑐᑦ ᖃᐅᔨᒍᑎᖏᓐᓂᑦ ᑲᒪᔨ,  ᓵᓚᑎ ᓯᓅᐹᓪ, ᑲᖏᕐᓱᐊᓗᑦᔪᐊᖅ, sasnowball@krg.ca, 819-337-5454 
ᐊᓪᓚᕕᓕᕆᐅᑎᓄᑦ ᐱᓪᓗᑯᑦᑐᓕᕆᔩᑦ 
ᓯᓰᓕᐊ ᐃᒪᕐᓚᒃ, ᑲᖏᕐᓱᐊᓗᑦᔪᐊᖅ, cemudluk@krg.ca, 819-337-5454,  
ᓯᐊᓯ ᐹᕋᓐ, ᑲᖏᕐᓱᐊᓗᑦᔪᐊᖅ, jbaron@krg.ca, 819-337-5454  
ᐆᒪᔪᓕᕆᔩᑦ 
ᕌᓐᑕᓪ ᒧᐊᑲᓐ, ᑲᖏᕐᓱᐊᓗᑦᔪᐊᖅ, rmorgan@krg.ca 819-337-5454 
ᐃᒫᐱᒃ ᐳᕌᓲ, ᑲᖏᕐᓱᐊᓗᔾᔪᐊᖅ, ibrazeau@krg.ca, 819-337-5454 
ᐃᓐᓄᓯᒪᖕᖏᑐᖅ  

 
ᑐᕐᓱᔪᖅ ᒥᕐᖑᐃᓯᕐᕕᒃ 
ᑐᑭᒧᐊᕐᑎᓯᔨ:  ᐹᐱ ᐋᓕᒃ ᑐᒃᑐ, ᐅᒥᐅᔭᖅ, btooktoo@krg.ca, 819-331-5454 
ᐃᖏᕐᕋᑎᑦᓯᔨᓂᒃ ᐊᑕᐅᑦᓯᑰᕐᑎᓯᔨ, ᔮᒃ ᓂᕕᐊᕐᓯ, janiviaxie@krg.ca, 819-331-5454 
ᐳᓛᕐᑐᑦ ᖃᐅᔨᒍᑎᖏᓐᓂᑦ ᑲᒪᔨ,  ᐃᓐᓄᓯᒪᖕᖏᑐᖅ 
ᐳᓛᕐᑐᑦ ᖃᐅᔨᒍᑎᖏᓐᓂᑦ ᑲᒪᔨ,  ᑰᔾᔪᐊᕌᐱᒃ, ᕙᓂᐊᓴ ᐊᔭᒍᑕᒃ, varagutak@krg.ca, 819-929-3067  
ᐊᓪᓚᕕᓕᕆᐅᑎᓄᑦ ᐱᓪᓗᑯᑦᑐᓕᕆᔩᑦ  
ᓱᕙᑭ ᑐᑦᑐ, ᐅᒥᐅᔭᖅ, stooktoo@krg.ca, 819-331-5454  
ᕇᑕ ᑐᒃᑐ, ᐅᒥᐅᔭᖅ, rtooktoo@krg.ca, 819-331-5454 
ᐆᒪᔪᓕᕆᔩᑦ 
ᔮᓱᐊ ᑌᕕᑎ ᓵᓚ, ᐅᒥᐅᔭᖅ, jdsala@krg.ca, 819-331-5454  
ᐳᑐᓕᒃ ᑐᒃᑐ, ᐅᒥᐅᔭᖅ, ptooktoo@krg.ca, 819-331-5454 
ᓴᓇᒪᑦᓯᓂᒃᑯᑦ ᐱᓪᓗᑯᑦᑐᓕᕆᔨ 
ᔮᓂ ᖃᓴᓪᓗᐊᒃ, ᐅᒥᐅᔭᖅ, jkasudluak@krg.ca, 819-331-5454 

